
ВОВЕД

Иво Вајгл и вистината за 
Диво Насеље

Ненад Мирчевски | главен и одговорен уредник

	Претставникот на европската преговарачка тројка 
Ричард Ховит во името на европската демократија 
и принципите на Унијата што тој ги застапува ја 
кажа најостроумната глупост на годината – „никој 
не е над законот, ама Заев не смеете да го уапсите“. 
Кого брани Ховит во случајов? Демократијата во 
Македонија, интересите на Западот, лидерот на 
опозицијата или некои европски дипломати што се 
вплеткани во скандал од невидени размери? 
Македонците имаат право да ја дознаат целата 
вистина, а сите што го прекршиле законот треба да 
одговараат, се совпаѓало тоа со агендата на Ховит и 
на амбасадорите или не. Македонските граѓани 
имаат право да дознаат кои странци се вмешани во 
сценариото за уништување на државниот поредок 
во земјава, чиј слуга станал Заев и кому треба да му 
го исплаќа долгот ако еден ден успее обидот за 
насилно уривање на власта. 

	Другиот членот на преговарачката тројка, Иво 
Вајгл, во интервју за „Вечерњи лист“ вели дека 
мотивите за нападот во Куманово се ширењето на 
радикалниот ислам на европска територија и 
идејата за Голема Албанија. Истите тие џихадисти 
за кои има несоборливи докази дека планирале 
крвави напади во Македонија, во албанските 
медиуми и во дел од македонските медиуми 
финансирани од Сорос се претставени како жртви 
кон кои полицијата постапувала брутално. Изјавата 
на Вајгл, што се однесува до „професионалните 
медиуми“ во земјава, никогаш не била ни дадена. 
Кому му одговара од терористи да прави маченици? 
На истите тие што сакаат да ги претстават 
Албанците како жртви на Македонците. На истите 
тие што сакаат да го уништат соживотот и да 
предизвикаат нов крвав конфликт. 

	На косовскиот јавен обвинител му требаа две недели 
за да соопшти дека терористичката група од 
Куманово подготвувала акција и во Косово. 
Информациите, наводно, ги добил од косовската 
разузнавачка служба, која, пак, ја следела групата 
на командант Нато подолг период наназад. Ние тука 
во Македонија, пак, паметиме дека веднаш по 
нападот во Гошинце извршен од истата група, 
македонските власти побараа соработка од 
косовските безбедносни служби, но во Приштина 
тогаш сите беа „во подрум“ и сè до Куманово негираа 
дека косовски државјани се дел од терористичката 
група. Која верзија и да е точна, ги прави очајни 

лажговци и лоши соседи. Во меѓувреме, Соросовите 
медиуми ги третираа настаните во Гошинце и во 
Куманово како местенки на македонската полиција 
и ги споделуваа сите шпекулации и невистини 
објавени во косовските медиуми. 

	Верзиите во врска со мотивите на терористите во 
албанските и во Соросовите медиуми се менуваа и 
штелуваа според потребата. Во македонската јавност 
се продаваше вистината дека не станува збор за 
терористи туку за криминалци платени од Груевски 
и од Мијалков да исценираат инцидент, а во 
албанската јавност, пак, истите тие терористи се 
претставуваа како најголеми патриоти, албански 
херои што го положиле животот за албанската кауза 
и за Голема Албанија. Единственото заедничко во 
двете верзии е тоа што главниот виновник е 
Груевски. Во меѓувреме, телата на платениците на 
македонскиот премиер, кои (според нивната логика) 
беа платени за да бидат убиени во Куманово, во 
својата земја беа пречекани како национални херои 
со високи државни почести. Се славеше и величаше 
нивната соработка со македонските власти или 
нивната жртва за Голема Албанија? Што се однесува 
до СДСМ, Заев и нивните странски ментори, ова е 
сосема доволна „вистина“ што  треба да ја знаат 
Македонците и Албанците во регионот. 

	Најавата на Црвенковски од пред неколку недели 
за неизбежното менување на „општествено-
политичкиот систем во државата“, ја дообјасни Заев 
за сите тие што не сакаа или не можеа да го разберат 
неговиот ментор. По Охридскиот рамковен договор 
од 2001 година и по територијалната поделба од 
2004 година, СДСМ и „странските пријатели“ 
подготвуваат нов пакет права за Албанците преку 
„проширување на Охридскиот договор“. Кој го 
разбира концептот, ја сфаќа и насмевката на лицата 
кај Тачи и Ахмети. Никогаш не би помислиле дека 
Зоран ќе стане Агим и место за свои, ќе се бори за 
туѓи интереси.

НАСТАНИ НА НЕДЕЛАТА

Пишува | Ненад Мирчевски

Дел од македонските медиуми 
директно се вклучија во опера
цијата за спас на лидерите на 

двете најголеми партии на Косово, 
Хашим Тачи и Рамуш Харадинај. Без 
разлика дали за тоа зеле пари или 
во битка за кликови наивно влегле 
во косовските шеми, господ нека 
им е напомош. Како функционира 
системот? Соочени со јавните кри
тики дека сакаат да ги гонат сите 
криминалци (дел од нив херои на 
УЧК) преку специјалниот суд за во
ени злосторства, и власта и опози
цијата плаќаат на навидум независ
ни медиуми, како „Коха ди торе“, да 
објавуваат шпекулации со кои ќе ја 
обвинат македонската влада за ин
цидентот во Куманово. Потоа истите 
текстови што се дел од специјалната 
војна преку локални канали од не
одговорни медиуми се објавуваат 
во Македонија за на крајот други 
косовски медиуми да цитираат ма
кедонски медиуми и да тврдат де
ка Македонија сама признава дека 
ги организирала инцидентите во 
Куманово. Се разбира, претходно 
преку косовските и медиумите на 
албански јазик во целиот регион е 
создадена слика дека во Куманово 

терористи не биле косовските и ма
кедонските албански радикали, туку 
специјалците на МВР кои „убивале 
невини униформирани, вооружени, 
утврдени Албанци што дошле да ги 
бранат своите браќа од словенскиот 
окупатор и агресор“. 

За жал, оваа слика, која утре ќе до
несе нови радикали меѓу дезинфор
мираните Косовци, ја пренесуваат 
и дел од македонските медиуми на 
албански и на македонски јазик. Дел 
од нив ниту еднаш не објавија при
казна за семејствата на загинатите 
полицајци, дури ни за специјалецот 
Албанец, но секојдневно објавува
ат потресни сведоштва за луѓето 
што ги загубија куќите во Куманово 
(дел од нив за илјадници евра ги 
изнајмиле куќите во Диво Насеље 
на познати криминалци) и намерно 
ја креваат тензија кај Албанците, 
кои покажаа дека не се за војна. Ре
зултатот е познат, меѓу Албанците 
во регионот уште долго ќе живее 
лагата дека Груевски и МВР биле 
агресори во Куманово, а Тачи, Ха
радинај и нивните браќа по оружје 
Соколи, Нато, Малишева се борат за 
слободата на албанска територија. █

На третата лидерска 
средба договорена  
четврта 
На третата лидерска средба пре
тседателите на политичките 
партии во земјава се договори
ја да има и четврта средба.  По 
два часа разговори зад затворени 
врати, единствената официјална 
информација е дека лидерите на 
ВМРО-ДПМНЕ и на СДСМ, Нико
ла Груевски и Зоран Заев, ги за
познале првите луѓе на партиите 
од албанскиот блок за исходот 
од разговорите што ги имаа во 
Стразбур во присуство на европ
ските претставници.

За да не му се наштети на процесот, 
никој не даваше коментар за тоа 
што се случуваше во вторникот во 
Клубот на пратеници. 

Илија Димовски од ВМРО-ДПМ-
НЕ во име на владејачката парти
ја само потврди дека зборувале 
за средбите што беа одржани во 
Стразбур. Притоа тој посочи дека 
детали од разговорите може да 
објави само Европската унија.

Според Заев, имало решенија што 
би биле можни и брзи, но тие не 
зависеле само од опозицијата.

Лидерите се договориле во текот 
на идната недела повторно да има
ат средба. Луан Треси од ДПА по 
завршување на средбата во кратка 
изјава истакна дека идната недела 
очекуваат посуштински дијалог 
меѓу лидерите на партиите. 

Премиерот Груевски беше при
дружуван од шефот на диплома
тијата, Никола Попоски, Заев од 
Радмила Шекеринска, Ахмети од 
Артан Груби, а Тачи од Луан Тре
си. Во Клубот на пратеници беа 
присутни амбасадорите на САД 
и на ЕУ, Џес Бејли и Аиво Орав. И 
покрај тоа што се очекуваше, ЕУ 
не испрати специјален претстав
ник, кој треба да биде еден вид 
медијатор во разговорите меѓу 
власта и опозицијата. █

Македонија ги спасува  
Харадинај и Тачи

Гасот како дипломатско оружје
Пишува | Горан Момироски  

Одлуката на рускиот пре
тседател, Владимир Пу
тин, да ја замени трасата 

на пропаднатиот проект „Јужен 
тек“ со нова траса, која ќе ја за
обиколи Бугарија и во игра ќе 
ги стави Грција, Македонија и 
Србија како главни транспорт
ни точки на патот до Унгарија 
и до Австрија, ги предизвика 
најголемите турбуленции на 
Балканот од падот на Слобо
дан Милошевиќ и создавањето 
на независно Косово. Потенци
јалот на овој стратегиски биз
нис-проект е многу поголем од 
актуелниот, и во енергетска и во 
политичко-безбедносна смисла. 
И во позитивна и во негативна 
конотација.  И Русија и земјите 
што се потенцијални учеснички 

имаат свои причини сериозно да 
го разгледаат проектот „Турски 
тек“ или, пак, да го искористат 
како алатка за спроведување на
ционални цели. 

Што добива Русија, а што 
добиваат  Балканците со 
„Турски тек“
Со евентуалната изградба на 
„Турски тек“, Русија ја избег
нува украинската блокада за 
дистрибуција на својот енер
гент. За разлика од владите во 
Киев, кои во најлошо сценарио 
можат да одлучат да ги свртат 
вентилите на гасоводот докол
ку почне класична војна меѓу 
двете земји, Москва верува дека 
Анкара, Атина, Скопје и Белград 
се далеку побезбедни во тој кон
текст. Освен што си создава ал

тернатива за транспорт на сво
јот гас, Москва на земјите преку 
коишто треба да мине новиот 
гасовод им дава моќно оружје, 
со кое ќе можат да бидат поне
зависни од западните партнери, 
а во исто време создава причина 
за своја поголема инволвира
ност во регионот кој 25 години 
по падот на берлинскиот ѕид сè 
уште не може да се стабилизира 
целосно. Русија со овој проект и 
заштедува затоа што голем дел 
од гасоводот е на дното на Црно 
Море, со што нема да се губат 
пари за голем дел од дистрибу
тивните такси.  

Турција, покрај аеродромот во 
Инџирлик, со руската понуда 
добива уште еден силен аргу
мент во преговорите за сора
ботка со ЕУ и со НАТО. Со ру

МИТОТ ЗА „ТУРСКИ ТЕК“

КОЛУМНА
Не запираат коментарите дека земниот гас, како дел 
од енергетските извори на денешницава, станува 
поефикасен од старомодната дипломатија, побрз од 
најсовременото оружје и повлијателен од најголемите 
светски политички умови. Рускиот гас, кој лани остави 
една четвртина од Европа да стравува дали ќе може 
да ја протурка зимата ако Кремљ ги запре вентилите 
во Украина, како никогаш претходно стана орудие за 
остварување геостратегиски цели. Хемиската супстан­
ција во најголем дел составена од гасот метан, а кој 
во природата се наоѓа покрај нафтени наоѓалишта, 
се претвори во главна тема и оружје во спорот Запад - 
Исток на европско тло

скиот предлог Анкара добива 
статус на апсолутен господар 
на европската енергетска ид
нина. Тој статус и порано беше 
актуелен за Анкара затоа што 
речиси сите други рути преку 
кои треба да доаѓа енергија во 
ЕУ мора да минат преку тур
ско тло, но сега Турција добива 

готов проект, за кој не се по
требни големи пари затоа што 
„Газпром“ ќе ги донесе цевките 
на турско тло, а дополнително 
владата на Ердоган ќе добива 
огромни пари од дистрибутив
ни такси. Одложувајќи го прое
ктот за по 2017 година, Турција 
си даде доволен период за да 
преговара со своите западни 
партнери за теми како човеко
ви права и медиуми, курдското 
прашање, Кипар, односот со 
Грција во Средоземјето и други 
теми за кои постојано добива 
критики од претставници на 
ЕУ и на НАТО. Во меѓувреме, 
можна е и операционализација 
на двата проекта  ТАП и ТАНАП. 
Едниот треба да носи гас кон 
ЕУ од турско-грчката грани
ца преку Албанија и Италија, 
а другиот да носи касписки гас 
од Азербејџан преку целата те
риторија на Турција до грани
цата со Грција. 

Грција, која од 2010 година е 
на раб на финансиски колапс и 
државен банкрот, со проектот 
„Турски тек“ добива значаен 
аргумент во обидот да добие 
поддршка од западните парт
нери за своите планови. Покрај 
заканата дека со стечајот на 
Грција и излезот од еврозоната 
ќе се случи дебакл на еврото, 
оваа земја сега може во сво
јот добро познат манир да се 
пазари за помошта од ЕУ, а за 
возврат да не ѝ се придружи 
на Москва во нејзините плано

ви. Американскиот пратеник 
Амос Хохштајн, за кого грчки
от министер Лафазанис веќе 
изјави дека го убедувал да не 
се поддржува „Турски тек“, ве
ќе ветил практична помош за 
грчката поддршка на Транса
дриатик гасоводот (ТАП). 

Украина во 2010 година 
наплатила 3 милијарди 
долари за дистрибуција 
на рускиот гас
Според советник за енер
гетика на украинскиот 
експретседател Јануко
вич, во 2010 година само 
од таксите за дистрибуци
ја на гасот до други земји 
Киев наплатувал над 3 
милијарди евра годиш
но. Иако голем процент 
од тие пари одат за тро
шоци за пумпите што го 
туркаат гасот кон крајни
те потрошувачи, се рабо
ти за огромна сума која 
е добредојдена за секоја 
земја. Иако сѐ уште нема 
прецизна оценка колку 
би земала секоја од зем
јите на патот на „Турски 
тек“, сигурно е дека покрај 
тоа што ќе добиваат по
евтини енергенти за 30 
проценти од сегашната це
на, тие ќе делат стотици 
милиони евра приход од 
дистрибутивните такси 
секоја година.

И изјавите на српскиот претсе
дател Николиќ, кој прво рече 
дека Србија не е заинтересира
на за „Турски тек“, а по 24 часа 
порача дека треба да се видат 
сите детали пред да се донесе 
конечна одлука, покажуваат 
дека далеку од јавноста секоја 
од инволвираните земји води 
тешки преговори и трговија. 
Една од целите на српската 
трговија е побрзи преговори 
со ЕУ, при што не би се заглаву
вало на поглавја за кои Белград 
знае дека не може да ги мине 
без прогледување низ прсти. 

КОЛУМНА

Ако се следат изјавите на високи и 
влијателни западни фактори, Европ
ската унија и на НАТО, тие имаат јасна 
и прецизна цел да не дозволат опера
ционализација на „Турски тек“, кој е ди
ректна опасност на Европската унија 
за диверзификација на енергетските 
извори што ги користат членките на 
Унијата. Во моментов, ЕУ задоволу
ва околу една четвртина од своите 
енергетски потреби со руски гас, и тоа 
преку „Северен тек“, гасоводот „Јамал“ 
и, пред сѐ, преку  Украина. Доколку 
„Турски тек“ стане реалност, овој про
цент не само што ќе се зголеми, туку 
долгорочно ќе се обесхрабрат други 
проекти, како, на пример, Трансана
долскиот гасовод или стариот план за 
трансфер на катарски гас преку Сирија 
во Средоземјето. Со тоа ЕУ долгорочно 
ќе стане уште позависна од Русија, што 

е во целосна спротивност со плано
вите за диверзификација на енергет
ските извори на ЕК. И покрај тоа што 
германскиот министер за финансии 
јавно рече дека нема ништо против 
грчкото учество во „Турски тек“ , мис
лејќи со тоа дека секој приход што го 
има Грција е корисен за да излезе од 
кризата, јасно е дека ниту една членка 
на ЕУ нема да се согласи со уште една 
пенетрација на руска енергија во ЕУ. 
И официјално потпретседателот на 
Европската енергетска унија, Марош 
Шефчович, пред две недели изјави де
ка најдобра опција за да се обезбеди 
енергетска безбедност на Европа е 
да се развие т.н. Јужен гасен коридор, 
кој би носел гас од централна Азија.

Во овој правец најдобра анализа да
ва поранешниот премиер на Чешка, 

Мирек Тополанек, кој сега е промотор 
на таканаречениот „Источен круг“ - 
гасовод што треба да ја поврзе цен
трална со југоисточна Европа, но 
Македонија не е на таа рута. Според 
Тополанек, геополитиката е над сѐ 
и затоа „Турски тек“ нема да успее. 
Тополанек вели дека Европската ко
мисија нема да го поддржи проектот 
што треба да минува преку Грција, 
Македонија, Србија и Унгарија затоа 
што со тоа значително ќе се зголеми 
геополитичкото влијание на Русија 
на европско тло. Иако поранешниот 
чешки премиер и претседавач на ЕУ 
во 2009 година има свои интереси 
како актер во други енергетски прое
кти, тој најпластично укажува зошто 
„Турски тек“, можеби, е само еден го
лем мит за кој нема реална политичка 
и геостратегиска подлога.  █

Историја пред да стане реалност

Зголемување на финансиската 
директна и индиректна помош 
и финансирање проекти во Ср
бија од банки и компании што 
се блиски или во сопственост 
на државни западни компании 
е вториот пакет за кој прегова
ра Србија за да не учествува во 
„Турски тек“. И, конечно, помал 
притисок за Косово во наред
ните 5-7 години е влогот што 
Белград го става на маса при 
одлуката за рускиот проект. 
Ситуацијата во Македонија е 
значително посложена отколку 
кај другите земји кои можат да 

извлечат нешто од кокетирање 
со руските планови. Единстве
ната работа што може да произ
лезе како позитивна од сето тоа 
е конечен притисок на ЕУ и на 
САД врз Грција, која може да го 
симне ветото за евроатлански
те интеграции и да ги расчисти 
сите магли околу македонската 
иднина на внатрешно-политич
ки и на меѓународен план. Упа
дот на косовските криминални 
банди во Куманово и индирект
ното укажување дека се довол
ни 100 платени лудаци и два 
медиуми за да се влезе во нова 
тешка безбедносна криза го на
малува просторот за маневар на 
македонската влада. Објектив
но, за разлика од своите соседи 
Грција и Србија кои релативно 
се мали етнички чисти држа
ви и имаат силни безбедносни 
структури, Македонија не може 
да води трговија според пазар
ните услови. Особено затоа 
што Македонија никогаш и не 
се обидувала да ќари нешто на 
картата на американско-руски 
анимозитет, туку секогаш изле
гувала со јасни стратегии во кои 
членството во ЕУ и во НАТО е 
единствената посакувана аген
да.  Дури и кога имало докази де
ка дел од македонските западни 
партнери ја злоупотребувале 
таа искрена позиција. 

М акедонските граѓани во само 
десет дена преживеаја потреси 
кои, веројатно, би довеле до лу

дило многу поголеми држави. Веројатно, 
граѓаните во ова „земјотресно“ подрачје 
научиле да селектираат, да ги прочисту
ваат информациите и вистински да ги 
читаат пораките, како дел од системот 
на самозаштита на здравиот разум.

Доколку некој го смета ова за претеру
вање, следува набројување на случу
вањата од 9 мај во следните десетина 
дена.

   Осуммина загинати  
полицајци во целодневна  
акција против терористичка 
група во Куманово
Професионалниот информативен 
молк на институциите за тоа што 
се случува во кумановската насел
ба им отвори можност на тие што 
сакаа да протнат информации од 
терен за цивилни жртви, прекумерна 
сила, па и фингиран судир. Таквата 
ситуација од прва рака почна да се 
пренесува од балканските медиу
ми, кои се надоврзаа и со препораки 
„да се избегнува Македонија“ дури 
и за пропатување кон и од Грција. 

Медиумите блиски до Сорос и 
до СДСМ со тие информации од 
интернет ја користеа веќе зоври
ената атмосфера по насилните 
протести против наводната „по
лициска бруталност“, во кои беа 
повредени десетици полициски 
службеници. Секако, протестите 
не сопреа.

   Фотографиите на Заев  
во Куманово во деновите 
на жалост
Додека Македонија ги оплаку
ваше загинатите бранители, 
началството на Зоран Заев се 
втури во кумановското маало 
во чиишто тесни улички се во
деа борбите. На асфалтот каде 
што се пролеа крвта на осумми
на полицајци, Заев се сликаше 
насмеан од уво до уво, притоа 
држејќи два прста во воздух. 
Викторија, но не за него, туку 
за тие што по јавно искажаната 
поддршка на терористичката 
банда, ја искористија можноста 
да се фотографираат со човек кој 
претендира да биде на чело на 
државата. Натамошните случу
вања се тесноповрзани со оваа 
посета.

   Собири за поддршка  
на полицијата
Акција и реакција. По нападите 
врз полицијата од опозицијата и 
по фотографиите на насмеаниот 
Заев, над 70 илјади граѓани се 
собраа да им оддадат признание 

Десетина дена македонските граѓани минуваа(т) низ искушенија кои 
се претешки и за многу посилни и поголеми држави. Затоа, треба да 
им се оддаде признание на граѓаните на Република Македонија, пред 
сѐ за задржаната трезвеност во клучните моменти. Трезвеност која 
недостига при многу помали потреси во многу поголеми држави

Десетте 
македонски 

земјотреси

ДЕНОВИ НА ИСКУШЕНИЈА

АКТУЕЛНО

Пишува |  
Наум Стоилковски

>

на жртвите на безбедносните сили. 
Не само во Скопје, туку во 23 града 
мирно и достоинствено се сплотија 
граѓани на плоштадите и пред по
лициските станици.

   Три оставки до владиниот 
кабинет
Во меѓувреме, како резултат на дип
ломатските активности за надмину
вање на кризата, до владиниот каби
нет беа поднесени три оставки. Во 
време на потреси и најави од регио
налните албански лидери за реафир
мирање на големоалбанската идеја, 
како и други регионални апетити, 
оставки поднесоа министерката за 
внатрешни работи и директорот на 
Управата за безбедност и контра
разузнавање. Изнудени оставки на 
двајцата челни луѓе во турбулентен 
период кога државата се справува 
со неколку безбедносни феномени 
- насилни протести, големоалбан
ски екстремизам, борба со трансна
ционалниот екстремизам поврзан 
и со војните каде што учествувале 
терористите кои запоседнаа дел од 
Куманово, потоа случајот „Пуч“ во кој 
е прислушуван државно-политички
от врв на земјата. Оставка поднесе и 
Миле Јанакиески, чиешто Министерс
тво за транспорт и врски е директно 
одговорно за најопсежниот инвести
циски зафат во инфраструктурата 
во поновата историја на државата.

   Соросов протест за уривање 
на Владата - СДСМ поткрепен 
со големоалбанскиот фолклор 
Протестите најавувани од СДСМ за 
деветти мај, календарски преместе
ни за друг ден уште пред акцијата во 
Куманово, наводно се претворија во 
протести на Соросовите здруженија 
и на СДСМ. „Наднационалниот“ фолк
лор на протестите, како што се обиду
ваа да го прикажат организаторите, 
прерасна во протест на кој јавно беа 
покажувани и славени ознаките на 

Призренската лига, Голема Албанија, 
симболите на воените групации на 
лидерите на терористите од Кума
ново. Зар има потреба од наведување 
на значењата прво на таков протест 
проследен со музика и скандирања, 
речиси една недела откако осуммина 
бранители загинаа, големоалбански 
фолклор, пред објектот на Владата на 
РМ? Разумот, сепак, надвладеа и сѐ ми
на без инциденти, иако по насилните 
протести десетина дена претходно 
и кумановската акција, ваков собир 
оставаше голем простор за дополни
телни безбедносни ризици, особено 
поради иконографијата и пораките 
испратени од говорница.

   Кампување пред Владата, 
демонстранти затворија  
централен булевар
Како што беше најавувано, дел од 
опозициските демонстранти оста
наа на булеварот, да кампуваат „до 
исполнувањето“ на идејата на Заев за 
уривање на власта преку насилство. 
Напнатоста остана на улица иако сѐ 
е навидум мирно. Сепак, не се исклу
чува дека долготрајното останување 
на улица, без притоа никаков сигнал 
дека нешто ќе се помести на политич
киот терен, остава можност за слева
ње револт кон објектот на Владата 
или, пак, кон граѓаните кои живеат 
во непосредна близина. Разбирливи 
се бурните реакции на жителите кон 
„новите соседи“ во шаторите поради 
метежот што го надополнува врева
та од постојаната „програма“ преку 
поставените разгласи. Не може да се 
исклучи и вметнувањето злонамерни 
подбуцнувачи кои во секое време мо
жат да ја зовријат состојбата.

 
   Пораки со отворени апетити 
од Косово, Албанија
Настапите на албанските лидери не
колку дена претходно, за интеграци
ја на „албанските територии“, како и 
реакциите што следуваа од Косово за 
членовите на терористичката дружи
на, секако не се случувања што не ги 
допираат граѓаните во Македонија. 
Кон тоа придонесуваа и медиумите 
кои пренесуваа изјави за тоа како те
рористите се „херои кои се бореле за 
албанскиот народ“; онака како што 
беа пречекани нивните останки на 
Косово деновиве. Не може да се одвои 
и притисокот што го најави Албанија 
за наводни идни препреки кон евро
интеграциите.

   (Не)дипломатски изјави и 
оценки за стабилноста на  
Македонија - Бугарија најави 
војска на границата 
Однесувањето на одредени стран
ски претставници периодов пре
мина преку секаква дипломатска 
рамка или воспоставен кодекс на 
однесување. Опозицијата, и покрај 
сите предупредувања да не ја отво
ра таа врата, повторно главен збор 
им даде на поранешни амбасадори 
- свои отворени поддржувачи, како 
Ирецот Фуере или Холанѓанката 
Филипини, но потреба од ракави
ци веќе не гледаат ниту европрате
ници кои дојдоа да држат говори на 
опозициски митинг за уривање на 
„режимот“. Ако присуството на прет
ставник од европските сестрински 
партии на партиски митинг може 
да биде разбрано како поддршка, 
настапувањето на сцена на поранеш
ниот бугарски премиер (кој инаку 
остана без имунитет поради „губе
ње доверливи информации“ и низа 
корупциски скандали) не може да 
се гледа надвор од мешање во вна
трешните работи на туѓа држава. 
Кон намерата да креира впечаток кај 
јавноста, СДСМ најави и низа акту
елни звучни политички имиња кои 
наводно потврдиле присуство на 
нивниот митинг. Меѓу тие звучни 
имиња кои ги најавуваа беше и акту
елниот бугарски премиер, кој, патем, 
изјави дека распоредува војски кон 
Македонија за да си ги спаси илјад
ниците Бугари.

   Огромен митинг за  
поддршка на ВМРО-ДПМНЕ
Веќе следниот ден се одржа најма
совниот митинг на една политичка 
партија. ВМРО- ДПМНЕ повика, а над 
90 илјади граѓани се одзваа на на
родниот собир под мотото „За Маке

АКТУЕЛНО

донија силна“. Мотото ги сплоти на 
едно место сите што ги увидоа поли
тичките манипулации, насилствата, 
отворените аспирации и закани, ме
шањето во внатрешните работи од 
страна, тероризмот, па и медиумските 
манипулации. Отворено се реафир
мираше поддршката за партијата на 
власт дадена и на последните избори. 
Пораката испратена од тој собир ги 
подзамисли и тие што сметаа дека 
Македонија е „лесен залак“. Залудни 
беа обидите на Соросовите медиуми 
за минимизирање на бројноста на 
присутните на митингот и за наводи
те дека тие биле „насила довлечени“. 
Коментар за оценката на „едикојси“ 
известувач од таборот на Филипини 
дека „не се чувствувал пријатно“ на 
собирот, не е потребен.

   Камперски шатори спроти 
парламентот на чуварите на 
демократијата 
Секако дека се очекуваше дел од тие 
што дојдоа со поддршка за „Македо
нија силна“, дека ќе останат да кам
пуваат, овој пат спроти парламентот. 
Теренот на чуварите на демократи
јата сега е отворен дебатен клуб во 
центарот на градот. По теркот на 
„камперите пред Влада“. Разликата е 
во тоа што не е блокиран сообраќај, ни
ту, пак, го попречуваат секојдневниот 
живот на граѓаните. Но, и овој камп не 
е изолирани од тие што се обидуваат 
да исценираат неволји, како влетува
њето со автомобил неодамна.

   Лидерски средби во Скопје
Лидерските средби не се новина во 
Македонија, каде што политичкиот 
дијалог, наместо во парламентот, се 
води најчесто во Клубот на прате
ници. Иако и досега се укажуваше 
(дури и од меѓународната заедница) 

дека таквите собири на „големата 
четворка“ ги става пратениците и 
граѓаните во незавидна положба, 
и овој пат на лидерската кумуваа 
амбасадори. Максималистичките 
барања на СДСМ за отстапување на 
премиерот и техничка влада не е ни
што друго туку продолжена рака на 
насилното уривање на демократски
от систем во државата. Сепак, секоја 
нова средба завршува со најава за 
следна и без никаков заклучок, што 
дополнително создава напрегнатост 
меѓу граѓаните.

   Лидерски средби во  
Стразбур - посредници од 
европратениците
Кога нема договор во Скопје, евро
пратениците ги повикаа Груевски 
и Заев во Стразбур за да помогнат 
да се најде решение за кризата. По 
десет часа молк, стигна информација 
дека „разговорите биле искрени“, но 
и дека делегациите излегле од две 
различни врати на институцијата. 
Вмешаноста на меѓународните по
средници дополнително го подгрева 
пулсот на граѓаните. Додека едниот 
од нив, левоориентираниот Ховит, 
отворено застана на протестот на 
Сорос и на СДСМ со веќе опишаната 
сценографија, на која повторно се 
упатуваа паушални, но опасни оцен
ки дека полицијата била искористе
на како „топовско месо“, Иво Вајгл 
нагласува дека зад терористичката 
група во Куманово стојат џихадот и 
Голема Албанија.

   Медиумски шпекулации и 
напади врз новинари  
Медиумите овие десетина дена, и до
машни и странски, одиграа на картата 
на објавување и пренесување најраз
лични непроверени информации, осо

бено околу кумановската престрелка, 
што внесе дополнителен немир кај 
граѓаните. Различните шпекулации 
- од тоа дека работата била „финге
рајка“ до тоа дека Србија ја затвори
ла границата или дека српски, па и 
американски војници се справувале 
со терористите - воопшто не беа точ
ни. Тоа што настрада најмногу тие 
денови беше вистината. Новинарите 
станаа цел на напади и од партиските 
штабови на опозицијата, каде што 
подолго време се тероризираат прет
ставници на определени медиуми. 
Нетрпеливоста се префрли на терен, 
па беше нападната екипа на ТВ „Си
тел“, па следуваа напади и врз други 
новинари и екипи.

   Пресметки меѓу Истокот и 
Западот
Додека Бојко Борисов од позиција 
премиер на стаклени нозе од Софија 
распоредуваше војска за одбрана на 
Бугарите во Македонија, Еди Рама нај
авуваше вето на македонските евроат
лантски интеграции, Косово ги дочека 
телата на терористите со почести како 
херои. Со разни анализи, но и шпеку
лации се надоврзуваа и регионални 
аналитичари, па и државници од го
лемите сили. Така, прашања за Маке
донија се поставуваат на редовните 
прес- конференции во Стејт департ
ментот во Вашингтон, а интерес за 
случувањата појави и Москва.  

Дури и вака подредени, сепак ис
преплетени, сите случувања во само 
десетина дена се премногу за една 
држава. Затоа и треба да им се од
даде признание на граѓаните на 
Република Македонија. Пред сѐ, за 
задржаната трезвеност во клучните 
моменти. Трезвеност која недостига 
при многу помали потреси во многу 
поголеми држави. █

Б ег Ризај, еден од водачите на 
вооружената група елими
нирана во Куманово, беше 

помпезно и како херој погребан во 
Дечани. Пред ковчегот покриен со 
националното знаме стоеше по

строена почесна гарда облечена во 
униформи на УЧК, а освен многуте 
граѓани, почит му оддадоа и дел од 
пратениците на Алијансата за ид
нина на Косово. Во целата слика не
достигаше само лидерот на СДСМ...

Присуството на Заев на погребот на 
терористот Бег Ризај се наметнува 
логично, особено по најавите за ново 
отворање на Охридскиот рамковен 
договор, идејата Македонците уште 
од градинка да учат албански и ре
шавање на името со модел на мул
тиетничност?! Улогата на поголем 
Албанец од Ахмети ја заигра самиот 
Заев, па редно би било да ја доврши... 
Токму затоа, недостигаше неговото 
присуство во Дечани, а за склопување 

на целата слика, беше потребно и ед
но драматично и со лелек фрлање по 
ковчегот на Ризај. Ова, дефинитивно, 
ќе ја завршеше прикаската за Зоран 
Скендер-бег. Или Агим?

Агим „се роди“ поради  
„Фејсбук“ и лошата  
математика?!

Пред точно една недела, Зоран стана 
Агим. Но зошто токму Агим? Заме
ната на името, која самиот лидер ја 
наметна од немајкаде и во длабока 
тага предизвикана од математичка
та мака, ја објаснува ономастиката - 
науката за потеклото и за значењето 
на имињата. Името на лидерот на 

Соочени со порази­
телната математика во 
македонскиот кампус,  
СДСМ посегна кон но
ва тактика - ја бара во  
албанскиот кампус. 
Трет пат во својата  
кариера, Заев за ал­
бански медиум дава  
антимакедонски изја­
ви. Први беа за „непа­
триотизмот“ на СДСМ 
и за грешките со под- 
дршката за Кичево и за 
Струга. Потоа ги осуди 
казните за осудени­
те во протестите за 
„Монструм“, за сега го 
достигне врвот. И офи­
цијално, Заев стана 
поголем Албанец од 
Ахмети и од Тачи...

Како Зоран стана Агим?

АНАЛИЗА

РИБАТА, ДЕФИНИТИВНО, СМРДИ ОД ОПАШКАТА

Пишува | Љупчо Цветановски

СДСМ е од словенско потекло и има 
многу едноставно значење, кое јасно 
произлегува од него. Зоран значи зо
ра, утро, раѓање на денот. Неговиот 
пандан кај Албанците е токму Агим, 
име што го има истото, идентично 
значење со Зоран. Ономастиката 
завршува овде. Причините за про
мената на името од Зоран во Агим, 
пак, влегуваат во сферите на пси
хологијата и на политикантството 
создавајќи ендемска комбинација 
на услови и на необјасниви предис
позиции за оваа неверојатна онома
стичка трансформација.

Мошне веројатно, голема улога во 
менувањето на името имаше ток
му „Фејсбук“. Не Цукенберг, туку 
илјадниците лажни профили што 
секојдневно ѝ даваат поддршка на 
лажната левица. Поведена од бројка
та на „Фејсбук“, врхушката се осмели 
и израдува, па довчерашниот Зоран 
излезе со храбра прогноза за 100.000 
демонстранти на 17 мај. Да, сите тие 
20.000 со своите, по минимум пет, 
лажни профили беа 100.000, но само 
на „Фејсбук“. Реалноста, пак, ја забрза 
неговата трансформација во Агим. 
Соросовите филијали се обидоа со 
извртувања да го пополнат недости
гот од „само“ 80.000 луѓе, Шекерин
ска и со фотографии од протести во 

други градови, но знаејќи ја болната 
вистина, лидерот својата душевна 
болка ја намали со зголемување на 
влогот кај идниот коалициски парт
нер, кој и да е, кога и да е. Очигледно, 
кога ви се закануваат неколку судски 
процеси, што за насилно преземање 
власт, што за мито, а во меѓувреме 
јасно гледате како едно „восочно“ ли
це бесрамно се мести пред вас да ви 
го земе тронот, средствата што ги 
користите за преживување стануваат 
сè побескрупулозни. Па, се работи за 
вашата кожа нели...

Пропаднаа „бомбите“,  
па протестите, што е  
следно?

Присуството на неколку илјади Ал
банци на протестите, споредени со 
бројката на Македонци, која ги разо
чара и ги фрли во депресија лидерите 
на опозицијата, помогна во неговата 
одлука за промена на името, не само 
на државата нели...

Отворената поддршка на 113. бри
гада на УЧК на митингот на СДСМ и 
максимално позитивните реакции на 
радикалните Албанци во Македонија 
и пошироко ги раздвижија заспаните 
и одамна неупотребени сиви ќелии. 
Повторно погрешно, како и секогаш. 
Сето тоа се надоврза на „фантастич
ните“ реакции на неговите насмеани 
самофотографирања во Куманово, 
два дена по смртта на осумте бра
нители. Позитивните одгласи што 
дојдоа наспроти максимално нега
тивните од македонскиот блок, очиг
ледно, ја решија прикаската.

Соочени со две јавни шлаканици по 
ред, слабиот одѕив на референдумот 
во Центар и катастрофалниот одѕив на 
митингот што самите го претставија 
како настан од типот „да се биде или 
не“, а се покажа едно големо „не“ во 
форма на очигледен показател дека 
некој нема абер од критичка маса за 
какви и да е промени, ни на улица, 
ни на избори, врхушката го побара 
спасот кај Албанците. Поведени од 
својата практика, колку и да е докажа
но погрешна, и на овој етникум му се 
„приближија“ преку лажни ветувања. 
Овој пат не вработија по еден член од 
секое семејство, туку им ги понудија 
сите работи што ниту тие самите не 
ги посакале. Чуму обичниот, современ 
Албанец од Тетово би посакал Маке
донецот во Берово да учи албански 
од градинка? Поверојатно би сакал 
подобро платено работно место. Со 
Рамковниот албанската заедница доби 
многу, но дури ни Ахмети ни Тачи веќе 
не ги лажат своите гласачи со негово 
„исполнување“. Се вработи сè што мо
жеше да се вработи, па логично е дека 
не можете да исполните нешто што 
е веќе исполнето или пред крај. Или 
можете, но само ако сте Заев или Рама.

Заев на иста линија со Рама
Случајно или не, а во политиката 
„случајноста“ се толкува како на
чин на кој скришно се дејствува за 
нечии цели, Заев се најде на иста 
линија со албанскиот премиер Еди 
Рама. Само два дена откако Рама во 
Тирана најави вето за Македонија 
во НАТО: „Македонија не може да 
биде членка на НАТО без гаран
ција за остварување на Охридски
от договор“, македонскиот лидер 
најави подлабоко навлегување во 
договорот образложувајќи дека 
сите досегашни влади недоволно 
се залагале за него. Индикативно, 
но СДСМ беше една од ретките ма
кедонски партии што воопшто не 
реагираа на заканите на Рама, а 
тоа го направија партии и полити
чари и од Албанија, настрана што 
на крајот се покажа дека албански
от премиер само сонил можност 
за блокада на соседната држава. 
Шегобијците на социјалните мре
жи блискоста на Заев и на Рама 
ја ставија во контекст на „прија
телската држава“, која треба да ги 
заштити него и Зоран Верушевски 
при правењето пуч во Македонија. 
Се работеше за „западна“ држава 
со сестринска т.е. социјалистич
ка Влада. Рама ги исполнува сите 
„услови“ на Заев, но вистинскиот 
проблем е во автомобилот на Веру
шевски. Многу веројатно, „бедната“ 
„ситроен ксара“ на поранешниот 
разузнавач би можела да стигне 
до Албанија без потреба струмич
киот филантроп да му купи друг 
автомобил... Или „ксарата“ била 
во толку лоша состојба?

Поголем Албанец  
од Скендер-бег

Улогата на поголем Албанец од Ах
мети, Тачи, Османи, Села, па и од Ха
радинај, Лега, Нишани и од Бериша е 
само една од многуте ролји што ли
дерот на македонската опозиција ги 
испроба овие неколку месеци. Таквата 
работа би била повеќе од напорна за 
кој било холивудски актер, но не и 
за нашиот новопечен Агим. Лидерот 
и така веќе докажа дека има илјада 
лица. Залудно Груевски се сретна со 
папата, кога дома, во самата Македо

нија има вистински спасител, „црпнат“ 
од нивите во Муртино, со јасна мисија 
за ослободување на државата, третата 
ролја Че Гевара, која не му успеа пора
ди нереволуционерниот „багаж“  од 12 
милиони евра, вили во Грција итн. Рол
јата на спасителот и на маченик, пак, е 
втората неуспешна улога, а пред и по 
неа опозицискиот лидер се „навежба“ 
со обидите да биде Сноуден, па уценувач 
на премиери, чесен градоначалник итн... 
Најновата шега на социјалните мрежи е 
препораката до него да ја прочита „Калеш 
Анѓа“. Луѓето на „Фејсбук“ изразија страв 
дека лидерот може да ја смени и верата...

И по Пендаровски, Заев
Минусот од цели 80.000 од посаку
ваните демонстранти влијаеше по
разително. Не залудно Заев излезе 
со статус на „Фејсбук“: „ Ние не сме 
бројка, ние сме идеја за слобода“. Иде
јата е јасна  - уште едно лошо вадење 
на ситуацијата. „Револуционерите“ 
задоените со елитизам, создадени, 
раснети и кроени според прототипот 
на папата, повторно не издржаа да на 
ја покажат својата кастинска самоза
мислена „надмоќ“. Само неколку дена 
пред Заев, стручњакот за сточарство, 
Пендаровски, зборуваше за трла и за ов
ци, засилен со безобразните комента
ри во живо на „најдобриот“ министер 
за внатрешни работи во историјата на 
државата. Соочен со своите најсилни 
противници за тронот, особено со во
сочниот сточар, лидерот мораше да се 

приклучи кон прикаската. Така, „револу
ционерот“ повеќето од 90 илјади луѓе 
пред Собрание ги нарече „бројки“, сè само 
за да се испере за сопствената немоќ 
да собере барем толку колку што собра 
неговиот политички гуру Црвенковски 
во 2011 година. Главниот „отпорник“, 
а според многумина и сегашен главен 
сценарист и лидер во сенка, тогаш со
бра повеќе од трипати од штитеното 
и аболицирано чедо, кое сега, според 
сопствените зборови е „идеја.“

Бранко „а“, Агим „на“...
Доказ дека СДСМ  е редок исклучок од 
правилото дека сè тече и сè се менува 
беше најавеното и остварено од двај
цата папочно и аболициски поврзани 
политичари. Папата бледо најави, а 
новиот лидер без никаков поговор и 
со нескриен елан навлезе во оствару
вање на бараното. Токму „Република“ 
пред два броја праша: Бара ли Бранко 
нов Рамковен договор? Во последно
то интервју на иконата на социјалде
мократите, кој требаше, но не успеа, 
да донесе илјадници демонстранти 
на 17 (или можеби успеа, факт што 
уште толку ја „убива“ улогата на Заев) 

токму Бранко Црвенковски беше тој што 
предупреди дека „....На Македонија ѝ е 
неопходно едно редизајнирање и ре
дефинирање на целиот општествено-
политички и економски систем. Тоа 
ќе биде макотрпна работа. Сложена 
работа...“  Прашањето тогаш беше дали 
БЦ прејудицира нов Рамковен договор. 
Сега, со дејствувањето на неговиот шти
теник, кој побара албански од градинка, 
вмешување на Албанците длабоко во 
процесот за името (процес што повторно 
„случајно“ сериозно го разниша со „бом
бите“ за преговорите, кои ја израдуваа 
Атина) и отворање на Рамковниот дого
вор, прашањето станува беспредметно. 
Единственото прашање е дали тој неко
гаш ќе добие шанса да го спроведе тоа. 
За тоа, пак,  на избори, кога и да бидат, ќе 
решат Македонците. Албанците повтор
но ќе гласаат за Ахмети, Тачи... „Рибата 
смрди од опашката“ - изјави лидерот 
во еден од своите бисери и, за промена, 
погоди. Во моментов, тој е на опашката. 
На многу опашки... █

АНАЛИЗА

Веројатно во моментите кога 
кумановските терористи 
ги правеле последните под-

готовки за влез во Куманово кон 
средината на март, косовските 
пратеници со огромно мнозин-
ство го донесоа законот со кој 
тие беа прогласени за крими-
налци.  На 13 март оваа година 
косовскиот парламент со 74 гла-
сови од 86 присутни пратеници 
изгласа закон со кој се казнува 
учество на косовски граѓани во 
странски конфликти. Против 
беа 12 пратеници од движење-
то „Самоопределување“, кои ба-
раа, пред да се донесе законот, 
да се објават имињата на сите 
терористички групи во кои не 
е дозволено членување и пре-
цизно да се дефинира што зна-
чи „терористичка активност“. 
Претседателот на комисијата за 
внатрешни работи на косовски-
от парламент Даут Харадинај, 
кој беше еден од луѓето што 
говореа  на погребот на загина-
тите команданти на Косово, ги 
одби барањата за прецизирање 
со објаснување дека е јасно на 
кого се однесува законот. 

Со неприфаќањето на барањето 
на „Самоопределување“ косов-
ските партии им зададоа силен 

АНАЛИЗАКОСОВСКАТА ВЛАДА СЕ СПАСИ ОД НАТО, МАЛИШЕВА И ОД УКШИНИ

Ќе ги гони ли и Приштина 
преживеаните терористи  
од Куманово?

удар на кумановските терори-
сти затоа што, доколку воопшто 
имаше таква листа, таа, секако, 
немаше да ги содржи УЧК, ОНА 
или Гардата на Република Или-
рида, во која членуваат след-
бениците на командант Нато. 
Вака косовските власти, иако 
законот е донесен, пред сè, за 
санкционирање на најмалку 
300 косовски државјани што 
биле дел од исламистичките 
вооружени групи во Ирак и во 
Сирија, мораат да ги гонат и ку-
мановските терористи. 

Казните за сите што се бореле 
во странски конфликти се од 
шест до 15 години затвор до-
колку се докаже делото. Косов-
ската влада може да ја избегне 
оваа обврска со тврдење дека 
законот се однесува на борци во 

Исламската држава или фрон-
тот Ал Нусра, како најпознати 
исламски групи на фронтовите 
во Ирак и во Сирија, но зако-
нот е прецизен. Според актот 
за забрана за придружување 
на вооружени конфликти над-
вор од државната територија 
на Косово, кривичните дела 
придружување или учество во 
странски армии и вооружени 
конфликти надвор од терито-
ријата на Република Косово но-
сат долгогодишен затвор. 

АНА потврди дека законот 
треба да важи и за Куманово 
Во видеото објавено на каналот 
„Јутјуб“ припадниците на Албан-
ската национална армија, која 
тврди дека е присутна во Маке-
донија и во Јужна Србија, ги по-
тврдува параграфите од Законот 
за учество во странски конфлик
ти. Според видеообраќањето, 
АНА е оформена како одговор 
на неправедностите што ѝ се 
прават и во овој век на албан-
ската нација, која сè уште е по-
делена во пет држави. „АНА во 
овие 10 години активно ја следи 
ситуацијата на сите албански 
територии и особено на окупи-
раните територии, со цел ако 

тие територии се нападнат да 
се излезе в пресрет за зашти-
та на албанското национално 
достоинство. Во текот на овие 
години АНА во своите редови 
има примено многу момчиња и 
девојки што имаат посетувано 
соодветна обука организирана 
од главниот штаб. Според опе-
ративните плановите на АНА, 
штабот е снабден со оружје и со 
потребната опрема за подготве-
ната стратегија. Планирани се 
стратегии за различни ситуации 
во кои ќе се најдат Албанците 
од окупираните територии. 
АНА, според својата стратегија, 
не дејства на териториите на 
Албанија и на Косово, освен во 
случај ако тие се нападнати од 
некој непријател, тогаш АНА ќе 
им се придружи на безбедносни-
те сили на Албанија и на Косово. 
Главна цела на АНА е постигну-
вање на целта за соединување 
на сите албански територии во 
една држава. АНА ги почитува 
сите безбедносни сили, косов-
ската полиција и сите странски 
сили што се на територијата 
на Косово, како ЕУЛЕКС, КФОР 
и сите сојузнички сили. Да жи-
вее албанскиот народ, да живее 
етничка Албанија“ , се вели во 
пораката од АНА.

На социјалните мрежи на кои на долго и нашироко се коментира-
ат кумановските настани и улогата на македонските институции 
и на косовските власти во кумановските настани неретко може 
да се најде и една теза што ја туркаат разочарани ветерани на 
ОНА, која е многу логична иако за многумина звучи неверојатно. 

Според овие анализи, косовските власти знаеле за намерите 
на вооружената група, но намерно не ја спречувале и ја насо-
чувале да ги спроведе своите планови за да биде фатена од 
македонските власти. Со тоа Косово ќе се спаси од прогон на 
херои на УЧК, што нема да биде поздравено од јавноста, и во 
исто време ќе може да се обвини Македонија дека е лошиот во 
приказнава, што веќе се случува во косовските медиуми. Оваа 
конспиративна теорија се поддржува со фактот што на Косово се 
формира Специјален суд за воени злосторства, кој ќе дејствува 
независно од косовската администрација. Овој суд ќе го водат 
луѓе од мисијата за владеење на правото во ЕУЛЕКС, а обвине-
нијата ќе ги поднесува и води посебно тело од обвинители за да 
се избегнат случаите во кои сите сведоци во одредени судења 
беа убивани за време на истрагата. 

Според многумина на Косово овој суд имал јасни ингеренции 
врз најмалку десетина члена од вооружената група во Кума-
ново. Според информациите од Приштина, овие луѓе биле дел 
од воени злосторства против Срби и Албанци за време на ко-
совската криза од 1997 година до 2000 година. Загинатите во 
Куманово веќе не можат да бидат гонети, но со оглед на тоа 
што воените злосторства не застаруваат, не се исклучува тие 
што ќе бидат судени во Скопје, по издржувањето на казната да 
бидат судени во Приштина за воени злосторства. Во овие дела 
не спаѓаат убиството на еден тетовец во 2003 година од еден 
член на групата и вооружениот напад врз златарски дуќан во 
Куманово од друг член. И во двата случаја и жртвите се Албанци.

Ја завршија ли македонските власти работата 
на косовските институции?

Кумановските настани отворија неколку дилеми поврзани со улогата 
на актуелната политичка конјунктура на Косово. Според косовските 
закони со кои се заштитуваат правата на загинатите во Куманово 
како ветерани на ОНА, нивните семејства и најблиски имале право 
да ги закопаат своите најмили како херои и на државна сметка. 
Сега на официјална Приштина ѝ останува да спроведе другите два 
закона што се однесуваат на кумановската група. Едниот правен 
акт е поврзан со гонење на сите воени криминалци од страна на 
Специјалниот суд во Приштина, а другиот е гонење на сите косовски 
државјани што се бореле во странски конфликти 

Пишува | Горан Момироски  

Знаеле ли косовските 
власти дека ќе треба 
да судат и учесници во 
балкански конфликти?
Со законот се гонат лица што 
организираат, регрутираат, 
финансираат, охрабруваат, 
водат или тренираат лица и 
групи со цел учество или под-
држување странски армии или 
полициски сили во странство. 
Со оглед на краткиот период 
од донесување на законот до 
кумановските настани, косов-
ската влада има алиби зошто 
и претходно не ги гонела тие 
што биле во Ирак и во Сирија, 
како што, најверојатно, ќе твр-
ди дека во Македонија не се 
случил вооружен конфликт 
и затоа законот не важи во 
овој случај. Можеби, токму 
тоа е причината што постои 
разлика од првичниот пред-

лог-закон предложен од ко-
совската влада на почетокот 
на февруари 2014 година до 
овој што е донесен во март 
годинава. Тогашниот минис-
тер за внатрешни работи 
Бајрам Реџепи пред владата 
презентирал предлог со кој 
се заштитуваат интересите 
и националната безбедност 
и се казнува не само учество 
во странски армии и полиции, 
туку и парамилитантни групи 
и поединци што учествуваат 
во каква било форма на воо-
ружен конфликт надвор од 
територијата на Косово. 

Законот не важи за Косовци 
со двојно државјанство или 
за лица што служат во воени 
формации на меѓународно 
признати влади или меѓуна-
родни организации. █

 На 13 март 
оваа година 
косовскиот 

парламент со 
74 гласови од 
86 присутни 
пратеници 

изгласа закон 
со кој се  
казнува  

учество на 
косовски 

граѓани во 
странски  

конфликти

Со оглед 
на краткиот 
период од 

донесување 
на законот до 
кумановските 

настани, 
косовската 
влада има 

алиби зошто и 
претходно не 
ги гонела тие 
што биле во 

Ирак и во Си-
рија, како што, 
најверојатно, 
ќе тврди дека 
во Македонија 
не се случил 

вооружен 
конфликт и 

затоа законот 
не важи во 
овој случај

ЕКОНОМИJА

ТРГОВИЈАТА НА ДАЛЕЧИНА СТАНУВА СÈ ПОПОПУЛАРНА МЕЃУ ПОТРОШУВАЧИТЕ

Ако не можеш да најдеш кај нас,
купи преку интернет

Купувањето преку интернет во Македонија има потенцијал 
за поголемо ширење, со оглед на тоа дека потрошувачите 
не се доволно слободни за ваквиот вид пазарење, водени од 
мислата дека може да бидат измамени. Недоволната заштита 
при пазарење на далечина ќе биде решена со измените на 
Законот за електронска трговија, кои сè уште се во фаза на 
изработување, но се очекува наскоро да бидат донесени 
и спроведени, со што граѓаните ќе можат да ја добијат 
законската заштита што им следува

Пишува | Александрија Стевковска Недоволната 
заштита при 
пазарење на 
далечина ќе 
биде решена 
со измените 

на Законот за 
електронска 
трговија, кои 

сè уште се 
во фаза на 

изработување, 
но се очекува 

наскоро да би-
дат донесени и 
спроведени, со 
што граѓаните 
ќе можат да 
ја добијат 

законската 
заштита што 
им следува

Купувањето на интернет 
станува хит меѓу потрошу-
вачите, посебно младите, 

кои се најголеми и секојднев-
ни консументи на услугите на 
интернет. Тоа што не може да 
се најде кај нас, многу лесно се 
наоѓа надвор од земјава, а со 
помош на ниските транспорт-
ни трошоци секој може да си го 
набави тоа што му е потребно. 
Едноставно, преку нарачка на 
интернет и најдалечните про-
изводи стануваат блиски и тоа 
со еден клик, пазарејќи од дома. 
Се разбира, не секогаш се добива 
тоа што ќе го нарачаме, поточно 
една е фотографијата, а друго е 
производот што се добива, но 
тоа е ризикот за кој секој нарача-
тел треба да биде свесен. Сепак, 
нашето законодавство, свесно 

за ранливоста на купувачите 
од можна повреда на нивните 
права, ќе се обиде да ги зашти-
ти. Имено, наскоро, со измени 
во Законот за заштита на пот-
рошувачите, секој ќе треба да 
добие сертификат за безбед-
носта на производот, можност 
да го врати ако не е задоволен 
од него, да ја плати цената што 
била на производот во момен-
тот на неговото купување.

Сепак, дека се шири трендот на 
купување на далечина покажу-
ваат последните статистички 
податоци и податоците од На-
родната банка на Македонија. 
Имено, повеќе од 300.000 маке-
донски граѓани лани пазареле 
на интернет и потрошиле околу 
11 милиони евра, што е речиси 
двапати повеќе во однос на 2013 
година. Последните податоци од 

Државниот завод за статистика 
за користењето на информатич-
ко-комуникациските техноло-
гии кај граѓаните се однесува-
ат на првиот квартал од 2014 
година и тие покажуваат дека 
пазарењето на интернет од ден 
на ден добива сè повеќе следбе-
ници и кај нас. Во овој период е 
регистрирано дека 15,2 процен-
ти од населението направило 
некаква нарачка преку интер-
нет во последните 12 месеци, 
за разлика од истиот период во 
2013 година, кога овој процент 
изнесувал 8,3. 

Дека интересот за електрон-
ската трговија постојано расте 
покажуваат и бројките од из-
вештајот на Народната банка 
на Македонија, според кој, само 
во првите три месеци од годи-
нава се направени трансакции 
со картички преку персонален 
компјутер со вредност од 5,7 
милиони евра, што е речиси 
ист износ колку за половина од 

2014 година. Ова во најголем 
дел се должи на сè помасовното 
пазарење на Македонците на 
најпопуларната светска интер-
нет- продавница „Али експрес“. 
Ова пазарење ги преполни мага-
цините на „Македонска пошта“ 
со пратки од Kина, а пред шал-
терите секој ден има голем број 
луѓе што чекаат да ја преземат 
нарачката. Интернет-трговија-
та не само што заштедува време, 
туку во виртуелните трговски 
центри се нудат и производи по 
пониски цени отколку во наши-
те продавници. 

Kартичките сè повеќе користат и 
за купување производи на стра-
ниците за попусти, за резерви-
рање туристички аранжмани, 
купување авионски билети, но 
и за плаќање сметки и за други 
услуги. Според статистиката, 
македонските потрошувачи на 
интернет најмногу купуваат 
облека и спортска опрема (48,5 
проценти), електронска опрема 
(9,9 проценти), производи за до-
маќинство (6,7 проценти), книги 
и весници (6,7 проценти), резер-
вираат хотел (6,7 проценти) или 
купуваат лекови (5,6 проценти). 
Од домашни продавници на ин-
тернет се испазарени 35,7 про-
центи од стоката и услугите, од 
трговци од земјите на ЕУ 41,9 
проценти, а од другите делови 
на светот 41,6 процент. 

Сепак, упатените велат дека 
купувањето на интернет во 
Македонија има потенцијал за 
поголемо ширење, со оглед на 
тоа дека потрошувачите не се 
доволно слободни за ваквиот 
вид пазарење поради мислење-

то дека може да бидат изма-
мени. Недоволната заштита 
при пазарење на далечина ќе 
биде решена со измените на 
Законот за електронска трго-
вија, кои сè уште се во фаза на 
изработување, но се очекува 
наскоро да бидат донесени и 
спроведени, со што граѓаните 
ќе можат да ја добијат закон-
ската заштита што им следува. 
Законските измени ќе постават 
правила за тоа какви гаранции 
или сертификати треба да има 
производот што се купува на 
интернет, за колку дена може 
да се врати, дали располага со 
потребните увозни деклара-
ции и која е неговата крајна 
цена. Овие измени на Законот 
за заштита на потрошувачите 
се донесуваат по иницијатива 
на Организацијата на потрошу-
вачи, која подолг период алар-
мираше дека трговијата преку 
интернет кај нас не е доволно 
регулирана, при што последи-
ците ги трпат купувачите.

█ Во Македонија трговијата 
преку интернет станува сè 
попопуларна. Досега како 
проблематика не беше тре-

тирана, не беа дефинирани 
условите за заштита на потро-
шувачите од ваков вид купо-
продажба. Сега, со најновите 
законски измени, точно ќе 
се знае какви гаранции или 
сертификати треба да има 
производот што се купува на 
интернет, за колку дена може 
да се врати, дали располага 
со потребните увозни декла-
рации што би го направиле 
безбеден за користење, дали 
е здрав. Потрошувачите ќе би-
дат заштитени, односно ќе им 
се овозможи да го купат тоа за 
што даваат пари - вели заме-
ник-министерот за економија 
Христијан Делев.Според него, 
крајната цена на производите 
што се купуваат преку интер-
нет, ќе биде цената утврдена 
на денот на нарачката, во мо-
ментот на притиснувањето на 
копчето „купувам“ и нема да 
смее да се менува.

█ Во периодот од купувањето 
до испораката на производот, 
независно колку долго ќе трае 
тоа, се забранува каква било 
промена на цената, што досе-
га не беше случај и се злоупо-
требуваше - нагласи Делев.

Измените сè повеќе од добре-
дојдени зашто има безброј мал-
верзации во овој сегмент, кои 
треба да се превенираат. Голем 
број луѓе го злоупотребуваа 
ваквиот начин на купување и ги 
прелажуваа купувачите не само 
кај нас, туку и во поразвиените 
земји. За превенција на ваквите 
случаи, мора да се оди во чекор 
со измените во ЕУ. Мора да се 
запре злоупотребата на парите 
што ги вложуваат купувачите за 
одреден производ.

ИТ-трговијата во Македонија, во 
споредба со високоразвиените 
европски земји, каде што дури 70 
проценти од населението пазари 
преку интернет, може да се каже 
дека е во зачеток, но ние водиме 
на ова поле во однос на земјите 
во регионот. Македонија е на че-
тириесеттото место во светот, но 
е пред другите земји во транзи-
ција, пред Србија и земјите од по-
ранешната Руска Федерација.  █

Плодовите се 
големи околу  

15 сантиметри, 
во обликот 

потсетуваат на 
авокадо. Аро
матични се и 

слатки.  
Се јадат сурови, 
варени, пржени.

Има различни називи во раз
лични земји, но кај нас е 
заживеано неговото шпан

ско име пепино, што во превод 
значи краставица за салата. На 
англиски неговото име означу
ва лубеница, што подобро го 
карактеризира неговиот вкус. 
Пепиното е грмушкa високa 
околу еден метар, во земјата на 
потекло тоа е трајно дрво, кое 
се одгледува дури и до висина 
од 2.500 м.н.в. Кај нас се одгле
дува само како едногодишно 
растение. Цветовите личат на 
цветови од компир, виолетови 
или бели со виолетови линии. 
Тие се двополови, но за подобар 
изглед и род се препорачува до
полнително опрашување (пред 
сѐ во стакленици).

Плодовите се големи околу 15 
сантиметри, во обликот потсе
туваат на авокадо. Ароматични 
се и слатки. Најчесто се жолти, 
жолто-кафени или со темновио
летови линии и често се без семе. 
Се јадат сурови, варени, пржени. 
Сурови може да се јадат самос

тојно или како овошна салата. 
Варениот пепино најчесто се 
користи како прилог кон јаде
ње. Пржениот пепино е добар 
како главно јадење. Доколку на 
некој му се чини дека е бесвку
сен може да го зачини со зачини. 

Што се однесува на земјиштето, 
пепиното е еднакво пребирли
во колку и другиот зеленчук од 
тропско потекло (на пример, 
пиперка, домат). Земјиштето, 
пред сѐ, треба да биде лесно, 
воздушно, хранливо и постојано 
влажно. При експериментално 
одгледување заклучено е дека 
најголем род носи кога е одгле

дуван со садови од 40 литри (за 
едно растение) и кога земјиште
то е покриено со црна фолија 
(40–45 плодови годишно).

Во суштина се одгледува исто ка
ко, на пример, доматот. За време 
на вегетација треба да се ѓубри 
еднаш неделно. Се размножува 
со делови што се долги околу 15 
сантиметри. Се сечат во февруа
ри – март. Деловите се забодува
ат во песок во стакленик или во 
домот. Корени ќе пушти за еден 
месец. Младите растенија поч
нуваат да цветаат три месеци 
по пуштањето корења.

Пепино може да се размножува 
и со семе. Меѓутоа, овој начин е 
помалку исплатлив затоа што 
растението образува само сит
но семе. Покрај тоа, младите од 
семе често раѓаат плодови со по
низок квалитет. Пепино преку 
зимата мора да презимува на 
топло (во стакленик, во домот и 
сл.). Температурата неа би треба
ло да опадне под 5 Целзиусови 
степена. Во пролет од матични
те растенија се земаат отсечени 
делови и се ставаат да пуштат 
корења, додека старите билки 
се уништуваат затоа што нив
ното натамошно одгледување 
не е рентабилно. █

www.republika.mk 23петок, 29 мај 2015 година

Пишува | Александрија Стевковска  

НОВА ОВОШКА ПОГОДНА ЗА ОДГЛЕДУВАЊЕ ВО МАКЕДОНИЈА

Пепино - сочно, освежително, 
профитабилно
Во Македонија постојат идеални услови за одгледу­
вање на растението пепино, кое припаѓа на семејс­
твото домати. Инаку земјата на потекло на пепиното 
(Solanum muricatum) веројатно е Перу или Колумбија. 
Оттаму се раширило по целата латинска Америка, па 
дури и надвор од неа. Денес најмногу се одгледува во 
Боливија, Еквадор и на Нов Зеланд

| ЗЕМJОДЕЛСТВОМАЛИ БИЗНИС СОВЕТИ 



	

	

РЕЧЕ И:

█	 Акронимот што го спомнувате никогаш не се користи 
и нема да се користи во овие извештаи. Тука јасно стои 
дека ова е работен документ за поранешна југословен
ска Република Македонија. Тоа е привременото име за 
кое сите сте свесни.

█	 Важно е луѓето што ме критикуваат да разберат дека 
јас не говорам во свое име, туку како претставник на 
Европската унија. Што и да кажам, тоа е став на Европ
ската унија.

█	 Македонците секогаш ќе бидат Македонци. Станува збор 
само за прашањето на името на државата.

РЕЧЕ И:

█	 Поранешниот амбасадор на Европската унија во Маке
донија, Ерван Фуере, се појави во „Кампот на слободата“ 
пред Влада. Интересно е тоа што Фуере го посетува Заев 
во ноќните часови откако во Ирска се окончува борбата 
за истополови бракови. Оттука произлегува прашање
то дали Фуере дошол во посета за да флертува со Зоки 
или, пак, да го запроси бидејќи, очигледно, се во долга 
љубов, и веќе конечно да стават среќна завршница на 
истата. Добра вест за оваа двојка е тоа што „Идризово“ 
дозволува посети на брачни партнери и на љубовници. 
(Инфомакс)

 █	 Сметам дека кога господин Фуере би заминал од Маке
донија, ќе има една канцеларија од три на три метри и 
ќе биде обичен  чиновник во Европската  комисија. Тој 
сака да остане овде и затоа му се изјавите такви какви 
што се. (Цветко Грозданов)

█	 Единствениот и неповторлив Ерван Фуере - лик каков 
што не успеал да нацрта ни Џејмс Џојс во своите култни 
„Даблинци“ или веќе историскиот „Улис“. Ирец од кого, 
веројатно, секој искрен островец би се срамел. (блог Ме
четоушко)

ЗОРАН  
ЗАЕВ

ДИМИТАР  
БОГОВ

Многумина зборуваат 
за Охридскиот договор, 
но ние мора да одиме 
подлабоко. Нема чесен 
однос на Владата и на 

владите претходно во исполнување на критери-
умите од Охридскиот договор. Нашата партија 
мора да го смени тоа.

По Охридскиот рамковен договор и по тери-
торијалната поделба, СДСМ повторно игра на 
патриотската карта, но и овој пат на штета на 
македонските интереси. 

Ако политичката криза 
продолжи или ескалира, 
штетата ќе ја почувству-
ваме сите затоа што тоа 
ќе значи помалку инвес-

тиции, создавање помалку работни места, можеби и 
намалување плати, ако дојде до таква ситуација да 
имаме повисоки каматни стапки, сите што имаме 
кредити ќе имаме поголеми рати за плаќање, исто 
така бизнисот ќе има поголеми рати за плаќање, 
така што штетата ќе ја почувствуваат сите што 
живеат во Македонија.

Придобивките од „програмата“ на СДСМ и на 
Заев веќе почнавме да ги чувствуваме. Штета 
од нивното деструктивно дејствување пов-
торно се чувствува, но овој пат цехот ќе оди 
на нивна сметка.

Рекоа, не порекоа Рекоа, не порекоа
АЛИ РЕЏА 
(КОСОВСКИ ОБВИНИТЕЛ)

Мислам дека Заев со пол-
но морално право и со 
целосна политичка довер-
ба ќе треба да нѐ поведе во 
следната и уште потешка 
фаза од македонското демократско зреење: напорот 
за темелно и сеопфатно расчистување на околностите 
и на последиците од хаваријата што Македонија ја 
доживеа со Груевски и со неговите соработници. 

Заев не ни може да ја одведе Македонија во „по-
добра фаза“, а неговото право и доверба за да ја 
управува државата ќе мора да го добие од народот, 
а не од неговите „блиски надворешни пријатели“.

САШО  
ОРДАНОВСКИ

Јас се занимавам со слу-
чајот уште пред случу-
вањата во Куманово, со 
многу тежок случај, кој 
се очекува да се случи во 
Косово. Но, ние сме во тек на истрага и на извлеку-
вање материјални докази за тоа. Ние, како правна 
држава, ќе го спречиме тоа кривично дело, следиме 
кој е вклучен во тој случај и што конкретно посакува 
да направи. Овој случај не се поврзува со Куманово, 
но лицата што се вмешани во Куманово се поврзани 
и со овој случај што се подготвува во Косово.

Терористите од Куманово што беа пречекани 
како национални херои во Косово подготвувале 
и други напади. Косовските власти наеднаш „се 
сетија“ дека тие претставувале голема опасност 
и за нивната држава, но и покрај тоа тие се пре-
чекани како национални херои.

РИЧАРД  
ХОВИТ

Никој не е над законот, 
но доколку опозициски-
от лидер биде ставен во 
затвор, европската соли-
дарност не само што ќе 

биде со него, туку и самиот поим на демократијата 
во земјата ќе биде ставен под знак прашалник.

Никој не е над законот, па ни лидерот на опо-
зицијата. Колку и да сака да стане светски ре-
кордер по аболиции, Заев, едноставно, ќе мора 
да седне на обвинителната клупа и да ја чуе 
пресудата на судот.

Ќе биде можно да ја по-
бедиме Исламска држава 
само ако „Ирак стане со-
лидна демократска земја, 
која ќе ги собере сите свои 
составни делови“ и ако „Сирија, конечно, тргне по патот 
на демократска транзиција и национално помирување“.

Поракава од ЕУ како да ни е веќе видена и чуена. 
Ако властите во Ирак и во Сирија успееле да ги 
исполнат барањата на Западот, тогаш меѓуна-
родната заедница ќе смогнела сили да го спречи 
злото наречено Исламска држава. 

ФЕДЕРИКА 
МОГЕРИНИ

Роден: 
5 јуни 1946 година

Националност: 
Ирец

Го сака скопскиот мара
тон, уште повеќе Денот 
на рибарите. Љуби да 

пушта музика во локали
те низ земјава, а уште по
веќе да бистри политика. 
Се чини дека македонското 
сонце му недостига откако 
летна од државата, но него
вата сексуална определба 
не му дава да се врати овде. 
Се шушкаше дека Фуере е 
повеќе од поддржувач на 
знамето со боите на вино
жито. Сега тој јасно упати 
порака дека граѓаните на 
Македонија треба да избе
рат дали ќе дозволат брак 
меѓу  истополови двојки.

█ Граѓаните на Ирска на 
референдум ќе имаат пра
во да кажат „да“ или „не“ 
за прашањето: „Бракот 
може да се склучи според 
законот меѓу две лица без 
разлика на нивниот пол“. 
Кога граѓаните на Маке
донија ќе имаат можност 
да изберат? – рече Фуере.

Си најде шанса и тој да про
говори за тоа што го мачи. 
Прашањето за брак меѓу 

истополови двојки го дове
де во конотација со актуел
ната политичка ситуација, 
па си даде право да каже де
ка тие браковите не можеле 
да се легализираат бидејќи 
имало страв и заплашува
ње во Македонија. Ма дај! 
Ни случајно нема став кај 
мнозинството дека тоа не 
смее да се дозволи. 

Епа Фуере, ако постои мом
че Македонче кое лично ти 
го бендисуваш, си го сакаш, 
си го поддржуваш, земи го 
таму каде што царува сло
бодата според твоите стан
дарди и норми. Тука, ете, 
народот се плаши од геј...

А дека Фуере си е нежен, си 
е нежен, емотивен... Еднаш 
се најде на ова место. Кога 
изјави дека плачел кога ги 
гледал сликите од 24 декем
ври 2012 година. Тој од ек
сградоначалникот на Охрид 
го доби клучот на градот. До
дека беше тука човекот ни 
пушташе музика како диџеј 
во еден скопски локал, про
крвави од нос поради стре
сот што го доживеа кога ги 
виде условите во македон
скиот затвор „Идризово“. Му 
залепија афера дека сака ма
жи, но и дека нашол мома 
од Охрид. Може Охрид не 

ВЕРЕН НА ВИНОЖИТОТО

му даде мома, но му го даде 
клучот на градот и го прог
ласи за почесен граѓанин. 
Беше главна вест во медиу
мите во 2006 година кога на 
отворањето на фестивалот 
на европски филм „Синадејс“ 
проговори македонски. Тр
чаше на маратони, кроеше 
лозја, облече комитска носи
ја на „Крушево - етноград“... И 
така човекот што ни се сме
шкаше и се обидуваше да се 

претстави како човек што 
многу ја сака Македонија во 
извештајот на ЕУ во 2010 го
дина напиша  државен место 
македонски јазик. Кога зами
на, премиерот и пратеници
те од владејачката партија 
му ги откажаа прошталните 
средби. Кумановци, пак, на
правија чваркијада, која му 
ја посветија нему.

Во земјава дојде со богата 
биографија. Титулата дип
ломиран правник ја здобил 
во ирскиот град Даблин, 
завршил европски студии 
во Ница и постдипломски 
студии во Брисел. Говори 
течно англиски, француски 
и шпански јазик. █ (Р.Р.)

Ерван Фуере

П оголемиот дел од луѓето 
сфаќаат дека електрон
ската пошта и другите 

дигитални комуникации што 
некогаш се сметаа за приватни, 
сега може да станат дел од нив
ната постојана евиденција. Но, 
дури иако сè повеќе се кори
стат апликации што разбираат 

што велат тие, повеќето луѓе 
не сфаќаат дека зборовите што 
ги изговараат не се веќе толку 
приватни. Тајните документи 
од архивата на поранешниот 
соработник на НСА, Едвард 
Сноуден, покажуваат дека На
ционалната агенција за без
бедност сега може автоматски 
да ја препознае содржината на 
телефонските повици преку 
создавање груби транскрип
ти и фонетски репрезентации, 
кои лесно може да се пребараат 
и да се зачуваат. Документите 
покажуваат како аналитича
рите од НСА го одбележале 
развојот на тоа што тие го на
рекуваат „Гугл фор војс“ пред 
речиси една деценија.

Иако совршената транскрип
ција на природните разгово
ри, очигледно, останува „све
тиот грал“ на разузнавачката 
заедница, во документите на 
Сноуден се опишува широката 
употреба на клучни зборови во 
пребарувањето, како и компју
терски програми дизајнирани 
да ги анализираат и да ја „изв

лечат“ содржината на разгово
рите, па дури и користење со
фистицирани алгоритми за да 
се обележат разговорите што 
се во центарот на вниманието. 
Документите вклучуваат жи
вописни примери на употреба
та на препознавањето говор во 
воените зони како што се Ирак, 
Авганистан и Латинска Аме
рика. Но, тие не појаснуваат 
колку широко разузнавачката 
агенција ја користи оваа спо
собност, особено во програми 
што собираат значителни ко
личини разговори, кои вклучу
ваат луѓе што живеат во САД 
или се нивни државјани.

Шпионирањето меѓународни 
телефонски повици отсекогаш 
било главен додаток на надзо
рот на НСА, но уловот слуша
њето да го изврши вистински 
човек значи дека тоа било ефи
касно ограничено на мал про
цент од вкупниот сообраќај. Со 
прогресот на автоматско пре
познавање говор, НСА влезе во 
ерата на масовно слушање. И 
тоа се случи без очигледен ја
вен надзор, сослушување или 
законодавна акција. Конгресот 
дури и не покажа знаци дека 
знае дека се случува тоа.

Предлог-законот за слобода на 
САД - предлог-законот за ре
форми на надзорот за кој Кон
гресот дебатира во моментов, 
воопшто не се однесува на те
мата. Предлог-законот ќе ста
ви крај на програмата на НСА 
што не ја собира содржината 
на гласот: масовното собирање 
домашни податоци за повици 
од страна на Владата покажу
вајќи кој кому се јавил и колку 
долго траел разговорот. Дури 
и ако стане закон, предлог-за
конот ќе ги остави мноштво
то механизми разоткриени од 
Сноуден што собираат огромни 
количини текстуални и усни 
комуникации на невини луѓе 
во САД и во целиот свет.

Стручњаците за граѓанска 
слобода ангажирани од „Ин
терсепт“ велат дека способ
ностите на НСА за собирање 
разговори и пораки се возне

мирувачки пример за инвазија 
на приватноста, која станува 
возможна како транзицијата на 
аналогниот свет во дигитален.

- Мислам дека луѓето не раз
бираат дека економијата на 
надзорот се има сосема изме
нето - изјави за „Интерсепт“ Џе
нифер Граник, директорката за 
граѓански слободи на Центарот 
за интернет и за општество при 
Универзитетот „Стенфорд“.

- Откако ќе ја здобиете таа спо
собност, тогаш прашањето е: 
Како ќе ја распоредите? Можете 
ли привремено да ги кеширате 
сите американски телефонски 
повици, да ги транскрибирате 
сите телефонски повици и да 
ја пребарувате содржината на 
разговорите? Тоа, можеби, не е 
тоа што го прават тие сега, но ќе 
успеат да го направат - вели таа.

- Како ќе дознаеме дали ја про
мениле политиката? - прашува 
таа.

Навистина, официјалните лица 
на НСА се таинствени за својата 
способност да претворат говор 
во текст и во колкава мера го ко
ристат тоа оставајќи отворени 
безброј можности.

Шпионирањето  
меѓународни те­
лефонски повици 
отсекогаш било 
главен додаток на 
надзорот на НСА,  
но условот слуша­
њето да го изврши 
вистински човек 
значи дека тоа било 
ефикасно ограниче­
но на мал процент 
од вкупниот сообра­
ќај. Со прогресот на 
автоматско препоз­
навање говор, НСА 
влезе во ерата на 
масовно слушање

Како НСА го претвора говорот  
во текст

- Тајноста е клучот. Ние не можеме 
ни да замислиме колку многу неви
ни луѓе се прислушуваат или колку 
од тие невини луѓе се Американци 
- вели Граник.

Поранешниот соработник на НСА 
Томас Дрејк, кој е обучен како крип
то-лингвист за обработка на глас и 
работеше за агенција до 2008 година, 
изјави за „Интерсепт“ дека имал многу 
работа по терористички напади од 11 
септември 2001 година да ги претвори 
масивните количини усни комуника
ции во нешто покорисно.

- Човечкото преслушување, очиг
ледно, не можеше да биде решение. 
Немавме доволно уши - вели тој.

 - Транскриптите што излегоа од 
новите системи не беа совршени. 
Но, дури и ако не се 100 проценти, 
јас сѐ уште можам да добијам многу 
повеќе информации. Сега е сè подо
стапно - вели тој.

Според Дрејк, претворањето на гово
рот во текст ѝ олеснува на НСА да види 
што собирала и што зачувала.

- Важен чекор беше да се направи 
тоа на огромен обем информации 
- вели тој. █

КОМПЈУТЕРИТЕ ИМААТ УШИ

СВЕТ

Извор: „Интерсепт“
Превод: Ана Цветаноска

Пишува | Невена Поповска

Во „Свети Спас“ се 
врши богослужба 
само за нејзиниот 
патронен празник 
Спасовден
Саркофагот во кој се сместени останките од Гоце Делчев 
доминира во дворот на црквата, додека иконостасот, кој 
е изработен со убава уметничка резба, спаѓа во редот на 
најубавите Мијачки копаничарски дела воопшто

Најстарата црква во по
тесниот скопски реги
он, црквата „Свети Спас“ 

е посветена на Вознесението 

НАЈСТАРАТА ЦРКВА ВО СКОПСКИОТ РЕГИОН Е ПОСВЕТЕНА НА ВОЗНЕСЕНИЕТО ХРИСТОВО НА 40 ДЕНА ПО ВЕЛИГДЕН

Христово на 40 дена по голе
миот христијански празник 
Велигден, познат како Спасов
ден. Црквата е изградена кон 

крајот на 17 или почетокот на 
18 век врз остатоци од постар 
храм, кој изгорел во пожар во 
1689 година, а e обновена во 
1828 година. Во просторот на 
црквата e сочуван фрагмент од 
фрескоживопис, кој припаѓал 
токму на таа постарата црква 
врз чиишто темели е изграден 
денешниот храм. Од фреско
живописот може да се заклучи 
дека тој припаѓа на крајот на 
16 век, а бил откриен по ката
строфалниот скопски земјо
трес од 1963 година. 

Во конаците 
на црквата 

„Свети Спас“ 
е сместен 
Музејот на 

Гоце Делчев, 
во кој се 

изложени 
парчиња 

оружје, ко
митска обле
ка, јатагани, 

куршуми, 
пушки и 

други  
експонати

Иконостасот 
спаѓа во  
редот на  

најубавите 
мијачки  

копаничарски 
дела воопшто. 
Долг е десет, 
висок четири 
и пол метри, 

а во средниот 
дел е поставен 

крстот

Црквата „Свети Спас“ е сместена 
во Старата скопска чаршија, во 
мирен двор поплочен со стари 
надгробни плочи и до половина 
е вкопана во земја. Таа се наоѓа 
источно од тврдината Кале и 
претставува споменик на култу
рата, заштитен со закон. Ако во 
минатото била свето место каде 
што старите скопјани се собира
ле на утрински литургии, каде 
што свештениците ги извршу
вале светите тајни, каде што се 
палеле свеќи за здравје и за спа
сениe и за покој на душите на 
починатите, денес таа е музеј, 
во кој можете да влезете само 
за да го разгледате преубавиот 
иконостас. Ако решите токму 
деновиве да ја посетите црква
та, тука имаше литургија за Спа
совден и се дава неповторлива 
можност да присуствувате на 
величествен чин. За време на 
други празници е затворена, 
но љубезните вработени што 

дежураат за празниците нема 
да ве одбијат ако посакате да 
влезете внатре. 

Низ тешката и опкована дабо
ва порта влегуваме во дворот 
на ова светилиште. Веднаш в 
очи паѓа едноставниот камен 
саркофаг во кој се сместени пос
мртните останки на големиот 
македонски револуционер Гоце 
Делчев. Саркофагот доминира 
во просторот. Моштите на Дел
чев пристигнале во Скопје на 
10 октомври 1946 година и на 
празникот 11 Октомври биле 
свечено положени во камениот 
ковчег. Откако во Софија им биле 
предадени на тогашните маке
донски претставници, посмрт
ните останки патувале неколку 
дена преку Пиринска Македо
нија, Струмица и Штип, а на 10 
октомври 1946 година стасале 
во Скопје и со највисоки поче
сти биле погребани во црквата 
„Св. Спас“. Цело време додека па
тувале, коските на Делчев биле 
пречекувани од македонските 
граѓани, кои масовно излегувале 
да му оддадат почит на велика
нот. Секоја година на 4 мај, на 
денот кога бил убиен големи
от македонски револуционер, 
пред белиот камен саркофаг во 
кој се ставени неговите коски се 
поклонува државна делегација. 
Во конаците на црквата „Свети 
Спас“ е сместен Музејот на Гоце 
Делчев, во кој се изложени пар
чиња оружје, комитска облека, 
јатагани, куршуми, пушки и дру
ги експонати. Музејот посветен 
на Гоце Делчев бил свечено отво
рен во 1998 година и во него има 
постојана поставка посветена на 
животот и на револуционерното 
дело на Делчев. Музејот е поде
лен на четири тематски целини, 

а е поставено и оригиналното 
ковчеже изработено во резба со 
кое моштите биле пренесени од 
Софија во Скопје. 

Додека сѐ уште сте во дворот, 
погледот, секако, ќе ви го прив
лече дрвената камбанарија, која 
има необична форма и била из
градена по 1913 година. Кам
банаријата има три ѕвона, а на 
едното стои натписот: 1927. 
Оттука може да се претпостави 
дека камбанаријата е изградена 
во тој период. 

Овој храм секојдневно го посе
туваат македонски верници, 
но и туристи од најразлични 
делови на светот и ја претста
вува културата и традицијата 
на Македонија, но во него се вр
ши богослужба и верски обре

Мотивите на иконостасот се 
позајмени од Светото писмо, 
сето тоа е поврзано со лисја, 
цвеќиња, животни и понеко
гаш со мотиви на геометриски 
орнаменти. Во сплетот на лис
јата, цвеќињата, животните и 
геометриските орнаменти, е 
извајана Светата легенда со 
ликови од народот, кои по
некогаш се претставени во 
мијачка народна облека. Та
ков е случајот со Соломеа во 
сцената Иродовата гозба, или, 
пак, случајот со Аврамовата 
жртва во лозјето Господово. 
Богатството од разновидните 
мотиви и композиции од рас
тителниот и од животинскиот 
свет, проткаено со геометри
ски орнаменти, работени во 
длабок релјеф и вплетени во 
композициите по текстот на 

Светото писмо, дава слика на 
богатство, кое сосема личи на 
кујунџиските изработки. Отту
ка, сето тоа прилега на огром
на арабеска од тантела, каде 
што ни еден дел од оревовото 
дрво не останал необработен. 
Секое делче како да трепери, и 
оддалеку изгледа мошне при
јатно, извонредно.

Во ист период кога тајфата на 
Петре Гарката го изработила 
иконостасот, ги изработила и 
владичкиот престол, пропо
ведницата, постолјето за цели
вање на икони и двата аналоја 
- певниците. Мијаците споју
вале и преплетувале разни 
стилови и создале единствен 
стил, кој во првите години на 
својот развој достигнал врв во 
копаничарската уметност. █

ди само за патрониот празник 
- Спасовден.

Со оглед на тоа што црквата е 
најстара во скопската околина, 
таа целосниот лик го добила во 
19 век. Така, во 1824 година бил 
довршен иконостасот, а потоа 
и дел од престолните икони за 
чиешто завршување солидарно 
платиле занаетчиските еснафи 
и трговци од Скопје.

Ако во дворот на црквата до
минира саркофагот, внатре, во 
самата црква доминира иконо
стасот, кој е изработен со мошне 
убава уметничка резба. Иконо
стасот спаѓа во редот на најуба
вите мијачки копаничарски дела 
воопшто. Долг е десет, висок че
тири и пол метри, а во средниот 
дел е поставен крстот.



С ветската здравствена ор
ганизација (СЗО) во 2015 
година очекува нов го

лем број лица заболени од рак. 
Главните фактори на ризик за 
појава на ова заболување се пу
шењето, алкохолот, дебелината, 
прекумерното внесување шеќер 
и физичка неактивност.

Податоците на Институтот за 
јавно здравје покажуваат дека 
дури 30 проценти од смртните 
случаи кај заболени од рак се 
поради нездраво однесување и 
нездрава исхрана, зголемена те
жина, недоволно внесување све
жо овошје и зеленчук, недостиг 
од физичка активност, пушење 

и друго. Лани на Клиниката 

█ Дали ја губиме битката со ракот и 
дали поради подобра дијагностика 
се зголемува бројот на новооткри
ени случаи?
РИСТЕСКИ: Поради подобрената ди
јагностика, имаме поголем број но
вооткриени случаи, но бројките не се 
драстични. Имаме стабилна стапка од 
еден до три проценти, односно средна
та вредност би била два процента на 
годишно ниво, со тоа што подобрената 
дијагностика, за среќа, ни ги дава но
возаболените во ран стадиум. Тогаш 
можеме да излеземе со повеќе трет
мански опции за пациентот. Дали ја 
губиме битката? Тренд е карциномот 
да се внесе во таканаречените хро
нични болести. Веќе целната терапија 
донесе многу повеќе линии терапија, 
повеќе тераписки опции што, за жал, 
чинат многу пари. Во просек, со таа 
целна терапија, еден пациент годишно 
чини околу сто илјади евра. Така што 
во однос на финансиите што ни се до
стапни, ние немаме доволно, така што 
може да се каже дека условно ја губиме 
битката, меѓутоа постојат опции на 
кои треба да обрнеме внимание за да 
се најде алтернативен буџет. Пред сè, 
тие алтернативни буџети би биле од 

многу поголем данок на цигари, 
на алкохол, на брза храна, данок 
на загадување. Сите тие даноци 
би требало да внесат доволно 
пари за да може да се реши овој 
проблем и да не ја губиме битка
та со канцерот.

█ Тутунот и цигарите се меѓу 
првите фактори на ризик за 
појава на рак. Како да се од
викнеме од таа лоша навика?
РИСТЕСКИ: Карциномот во нај
голем број случаи во денешно 
време се смета дека е болест на 
животниот стил. Мај е месец во 
кој се става акцент на зголему
вање на јавната свест за изложе
носта на временските фактори. 
Мора да внимаваме на неколку 
фактори како општество во на
сока на зголемување на свесно
ста. Многу е важна промената во 
начинот на исхрана. Тече кампа
ња за здрава исхрана и мислам 
дека е многу успешна. Внесените 
калории не успеваме ни оддале
ку да ги потрошиме. Тоа е енер
гија што се складира некаде, и 
тоа најчесто како масно ткиво. 
Потврдени се студиите кои ка
жуваат дека дебелината е голем 
фактор на ризик за карцином. 
Пушењето е најголемиот непри
јател на здравјето на човекот. 
Турција имаше многу сериозна 
кампања против пушењето во 
2012 година. Дотогаш Турција 
беше земја со најголем број пу
шачи по жител. За две години, 
во 2014 година, благодарение на 
кампањата, падна на 13. место 
во Европа. Можеби треба да се 
размисли и кај нас за таква кам
пања. Пушењето е тешка борба. 
Станува збор за тешка зависност 
која не се лекува туку-така. Пого
лемиот дел од страстните пуша
чи повеќепати се обидуваат да 
престанат и не им оди од рака. 
Потребен е сериозен тим психи
јатри за да им дадат поддршка. 
Постојат и одреден број нови ле
кови кои сето тоа го олеснуваат, 
го забрзуваат откажувањето и 
помагаат во донесување одлука 

за непушење. Потребно е зголе
мена физичка активност. Колку 
е поголема физичката активност 
во текот на денот толку е помала 
веројатноста дека можеме да за
болиме од канцер.

█ Македонија не е на врвот на 
неславната листа според бројот 
на новозаболени, но е на врвот 
според бројот на морталитет. Ка
ко ги коментирате тие бројки?
РИСТЕСКИ: Недостигот од нови ле
кови на позитивната листа, особено 
од целната терапија си го прави сво
ето. Од целната терапија, и тоа само 
од првата генерација, ние имаме 
само три молекули на позитивната 
листа. Има барем уште дваесетина 
други молекули кои би требало да 
се најдат на новата позитивна листа 
бидејќи нивото на евиденција што 
го поседуваат како третман е најви
соко. Што е најважно, овие молеку
ли го зголемуваат преживувањето 
не на еден, два или три месеци, туку 
преживувањето се мери во години.

█ Како да се засили битката со 
канцерот?
РИСТЕСКИ: Тоа треба да се стори 
на повеќе нивоа. Прво преку пре
венција бидејќи тоа е најевтиниот 
начин. Тоа значи стоп на пушењето 
цигари, употребата на алкохол во 
најголема можна мера. Потребно 
е да се консумира здрава храна, но 
не здрава храна по дефиниција, 
туку храна нетретирана со пести
циди. Кога ќе отидеме на пазар, 
не сме секогаш сигурни што ку
пуваме, колку продуктите се тре
тирани со пестициди. Можеби на 

лик ни изгледаат големи, убави и 
сочни, но излегува дека тие што се 
помалку убави на лик се помалку 
третирани со пестициди. Голем дел 
од класичната хемотерапија што се 
употребува денес произлегува од 
тие растителни цитостатици, а тоа 
се фактички растителни пестициди 
што имаат цитостатско дејство. Пе
стицидите што се користат во агро
културата имаат цитостатско дејс
тво. Мора да се зголеми физичката 
активност. Потребно е да се подобри 
и квалитетот на нашата здравствена 
услуга, она што ние го даваме и како 
дијагностика и како третман. Во таа 
насока се направени многу работи: 
не постои веќе листа на чекање на 
радиотерапија, зголемено е нивото 
на безбедност и на персоналот и на 
пациентите во однос на изработка
та на хемотерапијата и во однос на 
давањето на хемотерапијата. Оваа 
година го постигнуваме максимумот. 
Останува сега да го дадеме максиму
мот и на други полиња.

█ На кои фактори треба да се обрне 
посебно внимание во превенција
та на канцерот?
РИСТЕСКИ: Си наметнавме убистве
но, пеколно работно темпо. Затоа е 
потребно прво самите да го најдеме 
балансот. Треба да решиме кој дел 
од денот ќе го посветиме на себе, 
кога секојдневно ќе одвоиме по два 
часа кои ќе ги посветиме на своето 
здравје за да можеме и следниот ден 
да функционираме нормално. Сами 
ќе процениме дали тоа е фитнес, во
зење велосипед, планинарење, не е 
важно што е. Важно е да се трошат 
калории. █

Условно може да се каже дека 
ја губиме битката, меѓутоа по­
стојат опции на кои треба да 
обрнеме внимание за да се 
најде алтернативен буџет. Пред 
сè, тој алтернативен буџет би 
бил од многу поголем данок 
на цигари, на алкохол, на брза 
храна, данок на загадување. 
Сите тие даноци би требало 
да внесат доволно пари за да 
може да се реши овој проблем 
и да не ја губиме битката со 
канцерот, вели директорот на 
Клиниката за радиотерапија 
и онкологија, д-р 
Милан Ристески

Превенцијата е најдобар и најевтин начин  
како да се заштитиме од карцином

Д-Р МИЛАН РИСТЕСКИ, ДИРЕКТОР НА КЛИНИКАТА ЗА РАДИОТЕРАПИЈА И ОНКОЛОГИЈА ЗДРАВJЕ| ИНТЕРВЈУ |  

за радиотерапија и онкологија 
се лекувале 4.200 болни од рак, а 
во Македонија биле регистрира
ни речиси двојно повеќе, околу 
7.000 новозаболени од малигни 
заболувања.

СЗО предупредува дека ракот е 
одговорен за 8,2 милиони смрт
ни случаи во 2012 година, а се 
очекува дека бројот на заболени 
ќе се зголеми на 22 милиона во 
следните две децении. Карцино
мот во најголем број случаи во 
денешно време се смета дека е 
болест на животниот стил. Мај 
е месец во кој се става акцент на 
зголемување на јавната свест 
за изложеноста на временските 
фактори, вели д-р Милан Ристе
ски, директор на Клиниката за 
радиотерапија и онкологија во 
Скопје.

Разговараше | Александра М. Бундалевска
Фото | Александар Ивановски

www.republika.mk 33петок, 29 мај 2015 година



ИсториJа

Конференциjата на македонската револуционерна организациjа  
во селото Загоричани

Кулминацијата на „Големиот поход“ на идеологот  
на македонското револуционерно движење Гоце  
Делчев била остварена со посетата на костурската 
околија, особено со одржувањето на обласната  
конференција на МРО во почетокот на 1902 година  
во селото Загоричани

Пишува | 
д-р Димитар Љоровски Вамваковски

Е видентниот развој на маке
донското револуционерно 
движење од почетокот на 20 

век придонело МРО да се етаблира 
како сериозен фактор во општес
твено-политичките процеси во ос
манлиска Македонија. Организа
цијата ги нарушила дотогашните 
правила на формалните владетели 
и на интересите на пропагандни
те институции заинтересирани 
за територијата и населението 
на Македонија. На тој начин, таа 
кон себе ги привлекла гневот и 
непријателството како на осман
лиската власт, така и на младите 
балкански нации-држави (Грција, 
Бугарија и Србија). Како резултат 
на овие процеси, во овој период 
биле забележани зачестени обиди 
за навлегување на врховистички 
чети на дел од територијата на 
Македонија и зголемен број на 
провали што сериозно ја разни
шале организациската структура 
на МРО. Во такви околности Гоце 
Делчев решил да изврши реви
зија и реорганизација на неколку 
области со цел на самото место да 
му помогне на развојот на револу
ционерното движење.

Кон крајот на август 1901 годи
на Делчев ја почнал обиколката 
низ османлиска Македонија или 
во историјата попозната како „Го
лемиот поход“. Тој, навлегувајќи 
на територијата на Османлиската 
Империја од Кнежевството Буга
рија, ги посетил Малешевијата и 

Радовишко. Оттаму се префрлил 
преку реката Вардар и ги посетил 
градовите Кавадарци и Неготино, 
по што преку Тиквешко навлегол 
во прилепската околија, т.е. во би
толскиот револуционерен округ. 
Османлиските власти насетувајќи 
го од почеток неговото присуство 
меѓу македонското население, и 
покрај постојаните прогони и ан
гажирањето многубројни шпиони, 
понудиле и награда од 1.000 тур
ски лири за каква било информа
ција за неговото движење. Но и 
покрај преземените безбедносни 
мерки од страна на османлиите, 
Делчев, за време на престојот во 
градот Битола, дури на двапати се 
сретнал со Даме Груев, кој во тоа 
време се наоѓал во затвор. 

За снаодливоста на Гоце напишал 
и неговиот современик Христо 
Силјанов, кој во своите дела за
бележал: „Кога аскерот мисли де
ка се бие со него, тој, преправен 
во солиден граѓанин се шета во 
блискиот град, или патува по 

царското џаде, измешан со се
ланите-пазарџии. Познавач на 
турските методи на гонење, и 
верувајќи до потценување на 
турската слепост, Делчев уме
еше да ги збунува потерите со 
брзи и остроумни маневри, на 
кои често им се препушташе со 
сласта на страстен спортист... Не
кои беа помислиле дека Гоце се 
покажува и исчезнува како ме
теор во реоните, без сериозни 
траги зад себе“.

Во Битола тој се задржал три не
дели, каде што имал средби со 
претставниците на Окружниот 
комитет, но и со голем број гра
ѓани. Тој бил свесен за можноста 
од исфорсирано востание. Оттука, 
Гоце со аргументи настојувал да ги 
убеди членовите на Битолскиот 
окружен комитет дека „востани
ето е средство, а не цел“. Во оваа 
пригода, со знаење на Д. Груев, го 
реорганизирал Окружниот коми
тет, во чијшто состав влегле: Ѓорги 
Поп Христов, Ѓорги Сугарев, Аце 
Дорев, Анастас Лозанчев, Ѓор
ги Пешков и Неделко Дамјанов. 
Исто така, тој ги информирал и 
битолските првенци на МРО за мо
ментната состојба околу аферата 
„Мис Стон“.

Следна етапа од агендата на Дел
чев била костурската околија. Во 
Костурско тој пристигнал преку 
леринската околија, каде што се 
сретнал со четата на војводата 
Марко Лерински, кој го придру
жувал за време на престојот во 
овие две околии. Според истори
чарот Димитар Димески, целите 
на мисијата на Гоце во Костурско 
биле следниве:
1.	 Да ги елиминира последи

ците од Иванчовата провала 
и реорганизација на органи
зациската структура;

2.	 Да ја прошири базата на ма
кедонското националноос
лободително движење;

3.	 Да го претвори костурски
от револуционерен реон во 
бастион на македонската ос
лободителна борба, а со тоа 

да ги елиминира засиле
ните грчки аспирации.

4.	 Да создаде солидна база, 
да ги одржува постојните 
и да отвори нови канали 
за пренесување оружје 
од Кралството Грција.

Делчев во костурската околија 
пристигнал во втората поло
вина на ноември 1901 годи
на. Прва дестинација му било 
селото Кономлади, каде што 
се собрале голем број револу
ционерни дејци од реонот, но и 
претставници од други делови 
на битолскиот револуционе
рен округ. Во Костурско, како 
и за време на целата мисија, 
Гоце бил придружуван од Иван 
Манолев. Двајцата, заедно че
тата на Марко Лерински и со 13 
четници, во Кономлади биле 
придружувани од костурските 
раководители Лазар Москов, 
Васил Чакаларов, Пандо 
Кљашев, Кузо Стефов, како 
и од костурската чета, членот 
на Окружниот комитет Ѓ. Пе
шков, подоцнежниот ресен
ски војвода Славејко Арсов и 
други. На средбата со селаните, 
Делчев ги сослушал нивните 
секојдневни тешкотии и проб
леми и се обидел да ги разреши 
според правилата на организа
цијата. Тогаш, за првпат во око
лијата, било решено судските 
работи да ги решава костур
скиот комитет, а на селаните 
им било забрането да одат во 
османлиски судови. Интересно 
сведоштво за селските судови 
дава С. Арсов во своите споме
ни, каде што истакнува: „Во 
Кономлади, Костурско, Дел
чев беше дал слобода на сите 
селани да се жалат пред него 
за што има, за сите неволји, 
дури и против четата. И се ја
вија сите селани, имаше дела 
за развод, за кражба, за рас
правии меѓу жени, бидејќи 
се убедија дека им се разг
ледуваат делата. Тоа траеше 
четири дена. Делчев седеше 
со реонските раководители 

како претседател. Реонските 
раководители распрашуваа, 
тој слушаше, се советуваше 
со раководителите и даваше 
заклучоци, се соопштуваше 
на селаните и веднаш се из
вршуваа помирувања итн... 
По шест дена се одржа општо 
собрание од целото село, во 
црквата... им се покажа еден 
нов ред: им се забрануваше 
да се судат пред турски су
дови, се забрануваа кражби, 
блуд, пијанство, крамоли, се 
наложуваше послушност 
спрема селското управно те
ло... Сѐ усно, не беше напи
шано во Уставот. Се нареду
ваше да се чува во тајна што 
станало во селото и да не се 
зборува во друго село, ниту 
да се распрашува. Сето тоа: 
чета, општо собрание, суд, за 
мене беше ново...“

Биле покрстени голем број ма
жи од селото, а, исто така, би
ло формирано ново раководно 
тело и биле назначени десет
ници. На присутните на овие 
средби, Делчев детално им ја 
опишал состојбата во османли
ска Македонија и ситуацијата 
со револуционерното движе
ње. Се дискутирало за Коте и за 
неговите соработници, како и 
за други локални предавници. 
По неговиот престој во селото 
Кономлади, во придружба со 
костурските револуционери 
ги посетил селата Поздивишта, 
Д’мбени, Смрдеш, Дреновени, 
Вишени, Черешница и други. 
Присуството на Делчев при
донело повторно да се врати 
вербата на населението во ор
ганизацијата, или, како што 
напишал Николов во своите 
спомени: „се врати храброста 
и се почна со едно масовно 
посветување“. Биле казнети 

голем број локални отпадници и рас
ипници. Се чувствувала раздвиженост 
во голем број села, т.е. додека Делчев се 
наоѓал во едно село, другите костурски 
раководители посетувале други и ги 
реорганизирале локалните комитети. 
Во сите населени места што ги посетил 
Делчев биле одржани општи собранија, 
на кои говорел за значењето на дви
жењето. Биле избрани нови раководс
тва, на кои им било објаснето како да 
дејствуваат во иднина. Детално биле 
прегледани комитетските сметки, кои 
дотогаш биле нередовно и непедантно 
одржувани, при што Кљашев конста
тирал: „Делчев ни покажа како да се 
водат [сметките]“. Во селото Смрдеш 
било формирано женско комитетско 
друштво, со цел да помага во собирање 
алишта, курирски услуги, криење орга
низациски работници и слично.

Макотрпната работа на организациски
те работници била крунисана на поче
токот на 1902 година, кога во селото 
Загоричани бил одржана обласната 
конференција на МРО. █

(продолжува)

Христо Силјанов

Култура

1
Книга на  
немирот

Фернандо
Песоа

2
Отворена
книга
Раде  
Силјан

3
Под мермерно

небо
Џон 

Шорз

4
Живот по 
живот
Кејт
Аткинсон

	 5
Златна доба  
на надежта

 Тереза
Ревај

КНИЖАРНИЦАТА „МАТИЦА 
ЕКСКЛУЗИВ“ ПРЕПОРАЧУВА:

ЗЕМЈА НА ИДНИНАТА
TOMORROWLAND

Заработка: 33.000.000 $

Жанр: акција
Режија: Бред Бирд

Актери: Џорџ Клуни,  
Брит Робертсон,  

Хју Лори

СОВРШЕН ГЛАС 2
PITCH PERFECT 2

Заработка: 30.800.000 $

Жанр: комедија
Режија: Елизабет Бенкс

Актери: Ана Кендрик,  
Ребел Вилсон,  

Хали Стенфилд

ЛУДИОТ МАКС:  
ПАТ НА БЕСОТ

MED MAX: FURY ROAD

Заработка: 24.800.000 $

Жанр: акција
Режија: Џорџ Милер

Актери: Шарлиз Терон, 
Том Харди, 

Николас Халтж

ОДМАЗНИЦИ 2:  
ЕРАТА НА УЛТОРН

AVENGERS: AGE OF ULTRON

Заработка: 21.700.000 $

Жанр: акција, авантура
Режија: Џош Ведон

Актери: Роберт Дауни Џуниор,  
Крис Еванс,  

Марк Рафало

БЕЗВРЕМЕНСКАТА АДЕЛИН
  THE AGE OF ADALINE

Заработка: 15.000.000 $

Жанр: драма
Режија: Ли Толанд Кригер

Актери: Харисон Форд,  
Блејк Ливели,  
Мајкл Хајсмен

100 НАЈУБАВИ СЛИКИ НА СИТЕ ВРЕМИЊА

ТОП 5 НАЈГЛЕДАНИ ФИЛМА  
          во САД викендов

[  АНТОЛОГИЈА  ]

„Девојката со бело куче“ е дело 
на Лусијан Фројд (1922-2011) на-
сликано во 1951 година. Лусијан 
Фројд е еден од најценетите 
британски уметници и е внук 
на познатиот психоаналитичар 
Зигмунд Фројд.

Оваа слика денес се наоѓа во гале-
ријата „Тејт“ во Лондон. „Девојка-
та со бело куче“ е портрет на не-
говата прва жена, Кити Гармен.

Сликата на голата Сју Тил во 
природна величина, на авторот 
Лусијан Фројд е продадена на ау-
кција во Њујорк за 56,2 милиони 

долари. Ова е нов рекорд за бри-
танскиот сликар. Делата на Фројд 
станаа посебно ценети откако по-
ставија светски рекорд на аукција 
во 2008 година. █

ПРЕЧЕК

На бессоницата 
умората е траг, 
исчекувањето 
со немир ја преполнило. 
 
Па сепак, 
окото и увото се праг 
на надежта, 
што она ја засолнила 
од сомненијата – 
тој тивок, злобен враг. 
 
Приквечерината 
ја чувствува ко лост 
што треба долго 
да го крева сама. 
 
Немирите 
во срцето се гост 
а ноќта – 
бескрајна и штура штама. 
 
Не, таа ноќ 
ќе биде само мост 
по кој ќе мине чекор 
задржан, жив, 
по кој ќе мине надеж 
долго чувана, 
да сретне сјај во денот 
смолкнат, сив, 
да сретне радост 
толку очекувана 
 
и... Него, меѓу нив.

„Девојката со бело куче“ од Лусијан Фројд

47. ИЗДАНИЕ НА МАНИФЕСТАЦИЈАТА „МАКЕДОНИЈА ВО  
ЧЕСТ НА СВ. КИРИЛ“

Културното наследство на Македонија и во изминатите години беше 
претставувано на изложби во рамките на манифестацијата во чест 
на свети Кирил. Меѓу нив беа „Македонските бронзи“, „Античките 
теракотни фигурини од Македонија“, архивската изложба „Македо­
нија низ вековите“, како и  минатогодишната изложба „Словенските 
ракописи од Македонија од 13 до 19 век“, која беше отворена  во 
ватиканските музеи

Триесет и пет македонски рез
би изработени од охридски 
мајстори, кои датираат од 14 

до 20 век, ќе бидат претставени на 
изложбата „Уметноста на македон
ската резба - традиција и контину
итет“ во рамките на 47. издание на 
манифестацијата „Македонија во 
чест на свети Кирил“ во Рим . Из
ложбата ја организира Заводот за 
заштита на спомениците на култу
рата и музеј - Охрид и е отворена од 
23 мај во комплексот „Виторијано“ 
на фреквентниот плоштад „Вене
ција“. Посетителите и туристите на 
италијанската престолнина ќе мо
же да ја видат изложбата до 7 јуни. 

Отворањето на изложбата ќе би
де придружено со концерт на Ду
ке Бојаџиев, кој ќе изведе автор
ска музика.

Изложбата претставува хроноло
шки пресек на резбарската тради
ција во Охрид почнувајќи од нај
вредните експонати што ги има 
Заводот, кои датираат од 14 до 20 
век, сè до дела на современи охрид
ски резбари. 

█ Тоа сведочи дека оваа вековна 
традиција, која претставува спој 
на занаетот, уметноста, талентот 
и на љубовта кон убавото, непре
кинато живее и го создава наше
то ново културно наследство. Во 

Триесет и пет македонски резби од 
охридските мајстори во комплексот 
„Виторијано“ во Рим

Охрид денес работат триесетина 
резбари. Иако не постои резбарско 
училиште, резбарската традиција 
непрекинато им се пренесува на 
младите генерации - вели Тања Па
скали-Бунташеска, директор на За
водот за заштита на спомениците на 
културата и музеј - Охрид. 

Таа посочува дека охридските резбари 
направиле многу ремек-дела, кои се 
наоѓаат низ светот, изработувале на
рачки - тавани, ентериери, работни ка
бинети, иконостаси, владички престо
ли, саркофази...  најчесто од оревово 
дрво, во различни резбарски техники 
и разновидни мотиви - христијански, 
орнаменти на флора и на фауна. Нај
стари зачувани артефакти од дрворез 
во Охрид се релјефната икона на св. 
Климент Охридски од крајот на 13 
век, еднокрилната врата од црквата 
„Св. Никола Болнички“ и иконостасот 
во „Св. Врачи Мали“ од 14 век. 

Културното наследство на Македо
нија и во изминатите години беше 
претставувано на изложби во рамките 
на манифестацијата во чест на свети 
Кирил. Меѓу нив беа „Македонските 
бронзи“, „Античките теракотни фи
гурини од Македонија“, архивската 
изложба „Македонија низ вековите“, 
како и  минатогодишната изложба 
„Словенските ракописи од Македонија 
од 13 до 19 век“, која беше отворена  во 
ватиканските музеи. █ (Н.П.)

Гане Тодоровски (1929-2010)

ПО 15 ГОДИНИ ПАУЗА, ТРОЈЦА МАКЕДОНСКИ АВТОРИ УЧЕСТВУВАА НА САЕМОТ НА КНИГА ВО СОЛУН

Пишува | Невена Поповска

 Фестивалот 
воспоставува 
мостови меѓу 

балканскиот и 
македонскиот 
писател, меѓу 
европските 
фактори од 
светот на из
даваштвото и 
македонските 

издавачи,  
меѓу светот 
на книгата и 

македонскиот 
читател

Ваков  
фестивал во 
Македони
ја денес и 

воопшто на 
Балканот е, 
навистина, 

добредојден 
бидејќи Бал
канот сѐ уште 
и секогаш има 

потреба од 
зближување 

на луѓето што 
живеат на 

овие простори

Само на Балканот 
нема невозможно!

Вида Огненовиќ: Тешко е, а можеби 
и невозможно да 

се биде писател во 
овој дел од светот, 

а да не се биде 
балкански писател,  

вели Огненовиќ

Зад нас е уште едно издание 
на манифестацијата „Про-
за Балкан“, која од година в 

година станува собиралиште на 
најдобрите балкански прозаи
сти и која по третпат се одржува 
во нашата држава. Шест врвни 
имиња од балканската проза се 
претставија во живо пред ма
кедонската културна јавност, 
но гостуваа и врвни светски 
издавачи, агенти, како и еден 
директор на реномиран литера
турен фестивал, во рамките на 
програмата „Скопје фелоушип“. 

█ „Про-за Балкан“ е празник на 
книжевната реч, на нејзината 
вредност и важност во совре
мениот свет, особено на Балка
нот. Фестивалот воспоставува 
мостови меѓу балканскиот и 
македонскиот писател, меѓу 
европските фактори од светот 
на издаваштвото и македон
ските издавачи, меѓу светот 
на книгата и македонскиот чи
тател, велат организаторите, 
а тоа се: Дејан Трајковски, Але
ксандар Прокопиев, Елизабета 
Шелева, Ермис Лафазановски, 
Венко Андоновски и издавач
ката куќа „Икона“. 

Годинава признанието „Про
зарт“ го доби српската писа
телка Вида Огњеновиќ, која на 
јавноста ѝ е позната не само како 
писателка, туку и како диплома
тка, претседателка на Српскиот 
ПЕН-центар, но и како жена што 
е една од највлијателните лич
ности кога станува збор за кул
турната политика на Балканот.

█ Балканот е, навистина, рел
јеф на моите прозни теми. Ту
ка е традиционалната подлога 
на моите приказни, инспира
цијата на моите јазични игри, 
поднебјето на недоумици, ус
песи и загуби на моите јунаци 
токму како и на моите предци, 
и по потекло и по перо. Само 
на Балканот нема невозмож
но затоа што и возможното 
е главно или без можност за 
докажување или, пак, со кус 
век, па никогаш не стигнува
ме докрај да сфатиме што се 
случило, што се случува, а што 
не. Овде метафората е поваж
на од вистината затоа што ако 
вистината не е метафорична 
кај нас нема многу шанси, Ов
де на виното му се дава име на 
носталгичната песна „Т’га за 

југ“, затоа што светот пие вино 
за да се развесели, а нас тоа нѐ 
растажува, затоа го пиеме. Те
шко е, а можеби и невозможно 
да се биде писател во овој дел 
од светот, а да не се биде бал
кански писател. Оваа награда 
ја сметам за членска карта за 
прием во тоа шарено и инспи
ративно братство.

Според Урсула Бергентал од гер
манската издавачка куќа  „Ран
дом хаус“ и покрај ситуацијата 
во Македонија, фестивалот бил 
брилијантен и неверојатно ор
ганизиран.

█ Навистина беше неверојатно 
да се сретнат сите овие луѓе 
затоа што сите автори и изда
вачи и воопшто сите со кои се 
запознав беа, пред сѐ, инспира
тивни личности. Мислам дека 
е тешко за балканските автори 
да бидат егзотични. Интересна 
е само политиката и тоа тешко 
се менува. Не се препознаваат 
естетските вредности. Треба да 
ги препознаваме авторите, да 
ја најдеме врската со публика
та и да отвораме нови светови 
- вели таа.

Ваков фестивал во Македонија 
денес и воопшто на Балканот 
е, навистина, добредојден би
дејќи Балканот сѐ уште и се
когаш има потреба од зближу
вање на луѓето што живеат на 
овие простори. Има потреба од 
проникнување на нивните кул
тури, на нивните книжевности, 
нивните уметности воопшто, 
што би придонело и секогаш 
придонесува за релаксирање на 
одредени тензии, кои, за жал, сѐ 
уште ги имаме. 

█ Ова во Скопје беше фестивал 
не голем по број, но голем по 
идеја, значење и по резултати
те што би ги имале понатаму 
бидејќи освен што писателите 
се запознаваат меѓу себе, тие 
и се презентираат, се презен
тираат нивните книги, нив
ните достигнувања, а со тоа и 
достигнувањата на нивните 
книжевни и културни средини 
- смета македонскиот писател 
Димитар Башевски.    

Словенечката писателка По
лона Главан не доаѓа првпат 
во Македонија, но ова доаѓање 
многу ѝ значи.

█ Ова доаѓање ми е исто скапо
цено колку и сите други, мо
жеби дури и повеќе бидејќи 
оваа енергија, оваа екипа, овие 
можности што ги гледаме - да 
се направи нешто од речиси 
ништо, тоа е навистина чудо. 
И драго ми е што сум дел овој 
фестивал - вели Главан.

Бен Блуши е писател од Алба
нија што ја напушти политич
ката кариера, беше пратеник во 
парламентот на Албанија и се 
занимава со литература.

█ Новиот роман на кој работам 
има актуелна тема. Додека пи
шував имав прашања, ние сите 
сме мали земји, но, сепак, многу 
сме богати, а имаме желба да 
одиме во Европа и затоа има
ме голема емиграција таму, па 
дали можеме да замислиме по 
30 години, оваа сала да биде 
исполнета со луѓе од Кина или 
Африка, прашањето е: Дали сме 
подготвени да живееме со пои
наквите од нас - праша Блуши.

Алида Бремер е од Хрватска не е 
првпат во Македонија, но секое 
доаѓање ѝ е ново доживување.

█ За мене секое доаѓање овде 
е ново доживување и мислам 
дека и за време на овие не
мирни денови во Македонија 
ние, со оглед на тоа дека од 
страна на фестивалот беше 
направено баш сѐ за да се 
чувствуваме многу убаво, 
видовме дека заедништво
то и мултикултурата, што е и 
идејата на самиот фестивал, 
е тоа што ја држи самата Ма
кедонија - смета таа. 

Ахмет Умите писател од Турција.

█ Секогаш сум имал симпатии 
кон овие географски просто
ри. Па ние имаме заедничка 
култура и овде, навистина, се 
чувствував како да сум дома. 
Сфатив дека овде има инте
рес за моите книги и тоа, на
вистина, ме направи среќен и 
се чувствував како да сум во 
Истанбул. Иако, можеби, малку 
и се изморив во овие три дена 
- вели тој.

Нермин Молаoглу е литерату
рен агент од „Калем агенција“ 
од Турција. Дојде за да го под
држи фестивалот, кој го смета 
за еден вид сестринство со се
стринска земја.

█ Ќе дадам сѐ од себе за да го 
пренесам сето тоа што го со
брав овде и во пошироки раз
мери. Особено ќе се потрудам 
околу презентацијата на ма
кедонските автори во Турција 
затоа што тие го заслужуваат 
тоа - вели Нермин. 

И литературниот агент Силвија 
Брунели беше дел од оваа мани
фестација. Таа работи за „Набу“ 
агенцијата во Италија.

█ Мислам дека е многу, многу 
важно што балканските зем
ји, кои имаат деликатно ми
нато во изминатите неколку 
декади, се борат заедно низ 
литературата. Ова што се пра
ви е, навистина, навистина 
добра работа и е многу важна. 
Мислам дека „Про-за Балкан“ 
ќе трае и дека ќе станува сѐ 
поголем и поголем бидејќи 
е многу корисен фестивал - 
вели Брунели. █

Разговараше | Александра М. Бундалевска

Големата белградска поп-нојс 
атракција наречена „Артан 
Лили“ годинава првпат ќе 

настапи на големата сцена на 
„Здраво млади“, фестивалот на 
нова музика, кој го организира 
Младинскиот културен центар 
(МКЦ). Јубилејното, петто из-
дание на „Здраво млади“ ќе се 
одржи на 7 јуни, пред платото на 
МКЦ, со целодневна програма, 
на три различни сцени.

НА ПЕТТОТО ИЗДАНИЕ НА ФЕСТИВАЛОТ НА НОВА МУЗИКА „ЗДРАВО МЛАДИ“ ГОСТУВА БЕЛГРАДСКАТА ГРУПА „АРТАН ЛИЛИ“

Ја кажуваме вистина и шириме љубов
„Артан Лили“ вторпат доаѓаат во Скопје, откако лани учествуваа на 
„Бела ноќ“. Се појавија во 2013 година со песната „Џони“ и веднаш 
привлекоа голем интерес. Белградските медиуми за нив пишуваат 
дека донесоа нов дух на сцената. Групата ја сочинуваат Бојан Слачала 
(пејач и басист), Романа Слачала (вокал), Драган Кнежевиќ (гитара) и 
Марко Ајковиќ (тапани). Името на групата настанало на кумановската 
железничка станица каде што Слачала, враќајќи се од турнеја, 
забележал графит со името Артан, кое веднаш било инспирација за 
името на групата

Во изминатите четири години 
фестивалот ужива нагорна по-
зитивна прогресија, како про-
грамска, така и во поглед на зго-
лемената посетеност и интерес 
од публиката.

„Артан Лили“ вторпат доаѓаат 
во Скопје, откако лани учеству-
ваа на „Бела ноќ“. Се појавија во 
2013 година со песната „Џони“ 
и веднаш привлекоа голем ин-

терес. Белградските медиуми 
за нив пишуваат дека донесоа 
нов дух на сцената. Групата ја 
сочинуваат Бојан Слачала (пејач 
и басист), Романа Слачала (во-
кал), Драган Кнежевиќ (гитара) 
и Марко Ајковиќ (тапани). Името 
на групата настанало на кума-
новската железничка станица 
каде што Слачала, враќајќи се 
од турнеја, забележал графит со 
името Артан, кое веднаш било 
инспирација за името на гру-
пата. Првиот албум на групата 
излезе во април 2014 година, 
а нивни најголеми хитови се 
„Ако станемо ту“, „Испод коже“, 
„Сајко“, „Срце“. Пред концертот во 
Скопје, „Република“ разговара-
ше со Бојан Слачала, кој е автор 
на текстовите. Иако главниот 
вокал е женски, тоа е Романа 
Слачала, Бојан е текстописецот. 
Стиховите се нежни, но не се 
патетични, ангажирани се, но 
не и дрски, разбирливи се, но 
не се површни. 

█ Кои се „Артан Лили“? А, исто 
толку важно, што значи „Ар-
тан Лили“?
СЛАЧАЛА: Доаѓаме од Белград, 
свириме нојс-поп или, поеднос-
тавно речено, рокенрол, што 
значи, ја кажуваме вистината 
и шириме љубов!

█ Моментно медиумите во 
Србија ве опишуваат како 
најбитната нова српска 
рок-група. Колку и Вие сме-
тате дека сте тоа?

СЛАЧАЛА:  Никако не сакам 
одговорот на ова прашање да 
го однесам во насока на лаж-
на скромност, така што, не сме 
најголеми, но моментно сме 
најактуелни, што ќе се обидеме 
да останеме уште долго, долго. 
Квалитетот и добрата забава, 
секако, ги туркаме пред сѐ...

█ Интересниот ритам што го 
нудите, пред сѐ во песната 
„Ако станемо ту“, многу брзо 
Ви ги отвори вратите од реги-
онот. Сметате ли дека таквиот 
вид музика може да достигне 
голема популарност на овие 
простори?
СЛАЧАЛА: Очигледно може. Се 
разбира, оваа песна е хит, што 
е битен предуслов за масовен 
успех. Важно е да не му се пот-
пикнуваме никому и да го пра-
виме тоа што го сакаме, а тоа 
е современа музика, т.е. добар 
риф со порака.

Тоа што, веројатно, најмногу 
Ве издвојува се добро смис-
лените текстови, кои се чиста 
поезија и воопшто не личат 
на некој балкански калап, кој 
одамна би требало да се исфр-
ли. Како ги пишувате песните? 
Што е тоа што Ве инспирира?
█ СЛАЧАЛА: Ви благодарам на 
констатацијата во првата рече-
ница. Нашите текстови се секо-
гаш реакција на опкружување-
то во кое живееме и работиме. 
Тоа се некои секојдневни теми, 
навидум наивни, но далеку од 
тоа дека се безопасни. Сакам да 
кажам, нѐ засега се тоа за што 
пееме. Пораката е многу важна 
за рокенролот. Без порака сѐ 
се сведува на евтина забава од 
свадбарски тип. Кој не го знае 
ова, а се занимава со рокенрол, 
има лоша група.

█ Во Белград секогаш се соз-
давала добра музика. Кои се 
вашите групи? На која музи-
ка пораснавте? Дали се тоа, 
можеби, „Оружјем против 
отмичара“„Боје“, „ЕКВ“, Влада 
Дивљан...?
СЛАЧАЛА: Чинам дека најпра-
вилниот одговор би бил ком-
бинација на новосадската и на 
белградска школа на рокенро-

лот од осумдесеттите години на 
минатиот век. Како и секогаш, 
избегнувам именување затоа 
што ризикувам дека ќе забора-
вам некој важен. Сакам да кажам, 
секој може да потпадне под не-
чие влијание во животот, со што 
и да се занимава. Тие влијанија 
се многу важни и тие се нешто 
човечко. Работата и напредокот 
без влијанија не се можни.

█ Вторпат доаѓате во Македо-
нија. Како би се препорачале 
себеси на некој што досега не 
ве слушал?
СЛАЧАЛА: Доаѓаш на концерт, 
проценуваш дали ти се допаѓа 
музиката, те засегаат ли тие 
теми за кои говориме во тексто-
вите... тоа е најдобриот начин! Се 
разбира, важен предуслов е дали 
сте си поминале добро или не. 
По принципот „среќниот човек и 
во гомна се смее“. Некој си поми-
нува добро и кога групата свири 
очајно од оваа или од таа причи-
на, а од друга страна има и такви 
што и покрај совршените услови 
за свирка и публика, не наоѓаат 
ништо интересно за себе.

█ Дали добро се забавувате на 
концертите? Кој Ваш концерт 
Ви е најдраг?
СЛАЧАЛА: Сѐ што работиме, 
работиме со уживање, тоа е ос-
новата на сѐ. Меѓутоа, ние сме 
млада група и сѐ уште се бараме, 
градиме шоу и сѐ повеќе ужива-
ме во тоа.

█ Што е за Вас успешен кон-
церт? Многу луѓе, многу рас-
продадени влезници или 
нешто сосема друго?
СЛАЧАЛА:Во прашањето е од-
говорот: Многу луѓе, многу рас-
продадени влезници и нешто 
сосема друго, што на луѓето и 
на влезниците им дава смисла.

█ Романа е вокал и единстве-
ната жена во групата, како 
што пред многу години Маги 
беше во „ЕКВ“. Имаше многу 
белградски групи што имаа 
девојки во својот состав. Дали 
се однесуваат добро со Вас дру-
гите членови на групата?
РОМАНА: Да, посебно Бојан 
Слачала. █

Сѐ што  
работиме, 

работиме со 
уживање, тоа  

е основата  
на сѐ

АТРАКТИВНИ ТУРИСТИЧКИ ДЕСТИНАЦИИ – НЕАПОЛ

Како заокружување на целата неаполска приказна, 
најпознатата изрека, поврзана со местото каде што 
настанала операта, е еден вид музичка арија која секого 
може да го допре емотивно – „Кога ќе го видиш Неапол, 
тогаш можеш да умреш“ (Vedi Napoli e poi muori!)
Пишува | Јана Јосифоска

Неапол се 
смета за  

место во кое 
е „настаната“ 
пицата, а најс-
тарата пице-

рија потекнува 
дури од 1830 

година

Уникатна медитеранска 
убавина

Во југозападниот дел на Ита-
лија, во прекрасната област 
Кампанија, послан на бре-

гот на Тиренско Море, се наоѓа 
еден од најубавите италијански 
и европски бисери, Неапол.
 
Истиот момент кога ќе пристиг-
нете во овој град, ќе се уверите 
дека сите шармантни карак-
теристики својствени за Ита-
лијанците – гласно, мелодично 
зборување, изразена гестикула-
ција или изразена емоција – им 
припаѓаат токму на неаполи-
танците.

Со најголемо старо градско 
јадро во Европа, Неапол се наоѓа 
на листата на УНЕСКО за зашти-
та на културни богатства, секако 
заслужено, бидејќи градот оду-
шевува со својата богата исто-
рија, медитеранска архитектура, 

уметност, прекрасна панорама и 
природни богатства.

Неапол не е мета на преголем 
број туристи иако е едно од 
најубавите места, што треба да 
ви биде дополнителен мотив 
да го посетите токму него и от-
пуштено да уживате во неговата 
волшебност.

Сместете се во старите 
палати претворени во 
хотели
За патување до овој медите-
рански убавец најдобар избор 
е авионскиот превоз. Директни 
летови од Скопје до Неапол нема, 
но многу авиокомпании нудат 
поволни летови од Белград, Со-
лун или од Софија. Најевтиниот 
билет може да се најде за околу 
150 евра. Постои опција и да сле-

тате во Рим, па само за еден и 
пол час и околу девет евра билет 
со воз да стигнете до Неапол.

Тука може да најдете евтино и 
пристојно сместување, особено 
во некој од хостелите во типи-
чен италијански стил, кои ну-
дат соби за десет евра за едно 
лице, со добри услови. Најубаво 
и најинтересно искуство ќе дож-
ивеете ако успеете да најдете 
сместување во некоја од старите 
палати претворени во хотели со 
прекрасни бои. Обиколката низ 
градот, дефинитивно, треба да 
ја направите пеш за вистински 
да го почувствувате неговиот 
специфичен дух.

Родно место на операта 
и на пицата
Неапол се смета за место во кое е 
„настаната“ пицата, а најстарата 
пицерија потекнува дури од 1830 
година, така што при посетата на 
Неапол задолжително вкусете го 
овој прочуен италијански спе-
цијалитет. На првобитната пица, 
освен тестото, се наоѓале три сос-
тојки, и тоа домати, босилек и 
моцарела, кои го претставувале 
италијанското знаме. Со оглед на 
тоа дека била направена во чест 
на кралицата Маргарита од Са-
воја, така е и наречена. Доколку 
имате можност, пробајте ја пи-
цата во ресторанот „Да Микеле“. 
Таа е најпознатата пицерија во 
Неапол. Тука се служат само два 
типа пица: маргарита (со домати, 
босилек и моцарела) и маринара 
(со домати, лук и оригано – без 
морски плодови).

Исто така, вреди да се проба 
салатата „Капрезе“, домашни-
те колачи, а секако и вкусното 
италијанско кафе.

Во градот се наоѓа најстарата 
активна опера во Европа, осно-
вана во 1737 година. Операта 
„Театро Сан Карло“, која може 
да прими 3.000 посетители, ја 
изградил кралот Шарл Шести. 
Најголемиот неаполски пло-
штад е „Пјаца дел Плебишито“ 
во близина на брегот. Околу 
него се наоѓаат црквата „Сан 
Франческо ди Паоло“ и Крал-
ската палата, некогашна рези-
денција на бурбонскиот крал. 
Неапол има стотици цркви, а 
поголемиот дел од нив имаат 
свои реликвии и уметнички 
дела. Во 14 век е изградена 
катедралата „Дуомо“, која е 
седиште на неаполската ар-
хиепископија.

На улицата Толедо, која е про-
метна пешачка зона во шпан-
скиот кварт на Неапол, се на-
оѓаат продавници за туристи, 
бутици, кафетерии, слаткарни-
ци. Продолжувајќи надолу по 
таа улица, ќе стигнете до исто-
риското јадро на градот. Тој дел 
е најживописниот во Неапол. 
Прекрасен лавиринт на прас-
тари тесни улици со калдрма 
води до мали плоштади, цркви, 
фонтани, споменици...

Овој италијански бисер е по-
знат по темпераментните жи-
тели, но и по мафијата и кри-
миналот. Поради локалната 
мафија, Неапол има лоша ре-
путација, но нивниот најмра-
чен период е поминат, така 
што нема причина да се чув-
ствувате несигурно и слобод-
но може да се препуштите на 
уживањето.

Како заокружување на целата 
неаполска приказна, најпозна-
тата изрека, поврзана со ме-
стото каде што настанала 
операта, е еден вид музичка 
арија која секого може да го 
допре емотивно – „Кога ќе го 
видиш Неапол, тогаш можеш 
да умреш“ (Vedi Napoli e poi 
muori!). █

ТРЕНД

Заштитете ги очите 
од сонцето
Добар избор на очила за сонце 
подразбира во прв ред квалитетен 
вид, без напори, и заштита на 
очите од штетното влијание на 
ултравиолетовите зраци

Евтина реплика на очила 
за сонце е многу опасна 
игра кога е во прашање 

здравјето на очите. Многу луѓе 
на очилата за сонце гледаат 
како на моден додаток, но не 
и како на средство за грижа за 
сопственото здравје, во овој 
случај за сопствениот вид. Не-
когаш е важна бојата, обликот, 
но не и тоа дали сме направиле 
добро или лошо за своите очи.

Неквалитетните очила за сон-
це првенствено му штетат на 
нашиот вид бидејќи низ не-
квалитетните стакла очите 
дополнително се напрегаат, 
а сончевите зраци слободно 

продираат низ такви стакла. 
На тој начин тие ја оштетуваат 
површината, но и подлабоката 
структура на окото, леќата и 
зеницата, како кај возрасните, 
така и кај децата.

Кај децата очните структури 
уште се незрели, во процес на 
развој, ширината на зениците е 

поголема, па степенот на оште-
тување на окото е поизразен, 
сметаат офтамолозите.

Добар избор на очила за сонце 
во прв ред подразбира квалите-
тен вид, без напори и заштита 
на очите од штетното влијание 
на ултравиолетовите зраци.

Квалитетните очила за сонце 
даваат пријатна и не премно-
гу темна слика, додека кај не-
квалитетните очила за сонце 
се добива искривена слика за 
која, можеби, и не сте свесни во 
моментот, но тоа му штети на 
вашиот вид и ги заморува очите.

Во случај да носите очила со 
диоптер, во оптиките може да 

се изработат и очила со фотох-
роматски леќи и со максимал-
на УВ-заштита. При одбирање 
на очилата за сонце, важно е 
да се внимава на рамките на 
очилата.

Рамките не смеат да бидат пре-
мали за да не влегуваат сон-
чевите зраци од страна. Мора 
добро да прилегаат на лицето. 
Може да се изработат и очила 
за сонце со диоптриски стакла.

Очилата за сонце не им се по-
требни на вашите очи само 
во лето. Вашиот вид треба да 
има квалитетна заштита преку 
целата година, посебно во ме-
дитеранското поднебје во кое 
живееме. █



УБАВИ ЖЕНИ

Софија Вергара е колумби
ско-американска актерка, 
комичарка, продуцентка, 

телевизиска водителка, мане
кенка и бизнисменка, широко 
позната како водителка на две 
телевизиски емисии за телеви
зиска мрежа на шпански јазик 
„Унивизион“ во доцните 90-ти 

години. Нејзината прва зна
чајна актерска улога беше 
во филмот „Бркајќи го Папи“ 
(2003), а подоцна се појави 
во: „Четворица браќа“ (2005), 
„Запознајте ги Браунови“ и 
„Мадеа оди в затвор“ (2009), 
за кој доби номинација за 
наградата „АЛМА“. Успехот 
на Вергара на телевизија ѝ 
донесе значајни улоги во фил
мовите „Штрумфови“ (2011), 
„Новогодишна вечер“ (2011), 
„Бегство од планетата Земја“ 
(2013), „Мачете убива“ (2013), 
„Готвач“ (2014), и „Жешка по
тера“(2015). Во 2012 година и 

во 2013 година таа беше најп
латената актерка на амери
канската телевизија. Вергара 
моментно ја толкува улогата 
на Глорија Делгадо-Притчет 
во серијата „Модерно семејс
тво“ на „Еј-Би-Си“ за која беше 
номинирана за четири „Злат
ни глобуси“, четири награди 
„Еми“ за програма за ударен 
термин (Primetime Emmy 
Awards) и седум награди 
„Скрин акторс гилд“ (Screen 
Actors Guild Awards). Во 2014 
година, Форбс ја рангираше ка
ко 32. на листата на најмоќни 
жени во светот.█

СЕЗОНСКО ОСВЕЖУВАЊЕ НА ВАШЕТО ВОЗИЛО

•	 Промена	на	4	литри	масло	(10W-40HD)	-	LIQUI	MOLY
•	 Промена	на	филтер	за	масло
•	 Хемиски	третман	со	адитивот	на	LIQUI	MOLY	(Ceratec)	за	

освежување	и	долгорочна	заштита	на	моторот	од	aбење.	
Адитивот	ефикасно	го	намалува	триењето	и	штеди	масло	и	
гориво	(ефект	до	50.000	км).

•	 Хемиски	третман	за	чистење	и	заштита	на	системот	за	гориво	
(комплетно	чистење	на	системот	за	гориво	–	вбризгувачи,	
цевки	за	довод	на	гориво,	резервоар...)

•	 Освежувач	за	возило
•	 Koмплетна	проверка	на	системите	за	сопирање	/	потпирање	/	

течности	на	возилото
•	 Бесплатна	компјутерска	дијагностика	и	ресетирање	на	

сервисен	интервал

Сервисен пакет за Вашиот мотор

Сервисен центар Кисела Вода и Битола
Скопје - Тел. 02 3103 268, Битола - 047 242 363
www.automakedonija.com.mk, servis@automakedonija.com.mk

1.954 ден !аутомакедонија
Групација

СОФИJА ВЕРГАРА Целосно име: 	
Софија Маргарита Вергара 
Родена:  
10 јули 1972 година  
(42 години)
Баранкилја, Атлантико,  
Колумбија
Професија:  
актерка, комичарка, манекенка, 
телевизиска водителка и  
продуцентка
Активна од:  
1995 година
Сопруг:  
Џо Гонзалес (1991–1993 год.)
Деца:  
1 Цитати:

#	„ Да, јас сум русокоса. Кога почнав да се занимавам 
со актерство, поради акцентот, телото и карактерот, 
што не се типични за една латинскоамериканска 
жена во Холивуд, не знаеја каде да ме стават. Русата 
коса не се совпаѓаше. Кога ја обоив косата темна, тоа 
беше подобро  за мојата работа.“

#	„Не сакав да бидам актерка. Сакав да бидам стомато
лог, но, никогаш не знаете што ќе ви донесе животот.“

ОСНОВНИ ПРАВИЛА ЗА 
УДОБНА И ПРИЈАТНА 
ДНЕВНА СОБА

ДИФЕНБАХИЈА
Дифенбахија е декоративно цвеќе кое рас-
те високо и има големи раскошни листо-
ви. Може да порасне и до еден метар и да 
развие силно стебло. Одвреме-навреме се 
појавуваат цветови, но тие немаат декора-
тивен карактер како листовите и стеблото.
Ова цвеќе сака топлина, чувствително е на 
провев и на студенило, како и на сув воздух. 
Земјата во саксијата треба да биде влажна, 
местоположбата треба да биде на светло 
место, но не директно на сонце. Потребно е 
да се дохранува редовно. Се пресадува на две 
години за да се контролира растот.

Дифенбахијата треба да биде на светло ме-
сто, но не треба да биде изложена директно 
на сонце. Најдобро успева ако се постави 
во близина на прозорец. На ова растение 
не му пречи централното греење. Земјата 
треба да биде мешавина од плодна земја со 
тресет и песок. Во лето треба да се наводнува 
постојано, а во зима да се одржува постојана 
влажност на земјата. Размножувањето може 
да биде со сечење на дел од стебленцето и 
поставување во чаша со вода на 25 степени. 
По некое време ќе пушти мали коренчиња. 
Кога тие ќе бидат доволно големи, се пре-
садуваат во саксија.█

МИЛЕНИЦИ

Домашната храна може да биде еднакво добра и за вашите 
миленици, под услов да внимавате како ја подготвувате

Поголемиот дел луѓе ми-
слат дека индустриски 
подготвената храна е 

најдобра за нивните милени-
ци, меѓутоа постојат и многу 
здрави оброци што за вашето 
куче или мачка едноставно 
можете да ги подготвите и 
дома. Ова се неколку совети 
со чијашто помош на  милени-
кот ќе му осигурите здрава и 
вкусна домашна храна.

Новите намирници 
воведувајте ги постепено
Новите намирници во исхра-
ната воведувајте ги постепе-
но и следете ги евентуалните 

промени, како дијареја или 
агресивно однесување. Пробу-
вајте различни состојки за да 
откриете што може да поднесе 
нивниот дигестивен систем и 
што им се допаѓа.

Интегралниот ориз го 
поттикнува варењето
Кога воведувате домашна хра-
на во исхраната на вашиот ми-
леник, а особено ако станува 
збор за месо, препорачливо е 
оброците да ги комбинирате 
со интегрален ориз.

Исфрлете го рафинираното
Готвењето за миленикот е ед-
накво е на готвењето за дете. За 
рафинираниот шеќер и браш-
но нема место во оброците.
Избегнувајте сол и црн пипер 

Непцата на вашите мачки или ку-
чиња не се толку софистицирани 
колку човечките, па несолената 
и незачинета храна нема да им 
биде невкусна, а поголема коли-
чина сол, шеќер и зачини повеќе 
им штетат ним отколку нам.

Не претерувајте со  
слатките
Иако се вкусни, слатките рабо-
ти за кучиња не се доволно из-
балансирани за да ги намират 
потребите на кучињата. Употре-
бата на слатки не би требало да 
биде повеќе од 10 проценти од 
дневните калории за кучето. 
Користењето премногу слатки 
работи во исхраната може да до-
веде до недостиг од одредени 
хранливи материи и да предиз-
вика одредени болести.

Дневната соба е една од најважните 
простории бидејќи во неа целото 
семејство поминува најмногу време, 
а за удобност во дневниот престој не 
е најважен бројот на квадрати, туку 
правилниот избор на мебелот и на сите 
детали што му даваат личен печат

1.Групирајте го мебелот
Никако не поставувајте го мебелот на го-
лемо растојание еден од друг бидејќи ќе се 
загуби топлата атмосфера. Затоа групирај-
те ги софата, фотелјите и столовите на едно 
место и така создајте простор за дружење..

2.Табуретки
Постојат стотици работи што можат да ја 
преземат улогата на табуретки за седење. 
Стилот арт деко ги извади на површина 
табуретките како централен дел во днев-
ната соба, а денес оваа мода се врати на 
голема врата.

3.Книги
Книгите можат да дадат отпуштена атмос-
фера во дневната соба доколку се правилно 
разместени. Затоа, искористете ги книгите, 
но така за да не прават неред – групирајте 
ги на ѕидовите, полиците или помошните 
масички

4.Ламби
Осветлувањето е исклучително важно во 
ентериерот, па пожелно е да користите 
ламби и поставете ги во сите четири агли 
на просторијата, за да добиете „круг“ на 
осветлување. Притоа, користете ламби што 
даваат мека и пријатна светлина. █

Со секој купен број 
на „Република“ добивате 

попуст од 50 денари за  
кино-проекциите во 

„Милениум“

важи од 29.5. - 4.6.2015

50
попуст

денари

Вкусен оброк 
за вашиот 
миленик



Шлемовите за виртуелна реалност стануваат сè попопу
ларни, на чело со досега непобедливиот „окулус рифт“ 
(Oculus Rift), но и прототипот на „Мајкрософт“ за изменета 
реалност, „хололенс“ (HoloLens). „Фав“ (Fove) е нов кик
стартер-проект, кој се разликува од другите по тоа што 
може прецизно да ги следи очите.

Идејата за управување со очите е земена од акциските 
игри, односно можноста за многу попрецизно целење со 
оружјето. Исто така, софтверот ќе може и полесно да ја 
фокусира сликата на субјектот каде што гледаат очите, 
што ќе го доближи искуството до реалното. „Фав“ имаат 
лансирано и дивелопер (Developer) кит, кој може целос
но да работи со „jунити“ (Unity), „aнриал енџин“ (Unreal 
Engine) и „крајенџин“ (CryEngine), што значи дека сите по
нови игри ќе можат лесно да се приспособат да работат 
со овој уред.

Покрај играњето акциски игри, „Фав“ може и да им помог
не на парализираните луѓе, кои ќе можат да го управуваат 
уредот само со движење на очите. Имено, тимот што стои 
зад уредот, веќе му овозможил на целосно парализирано 
дете од Јапонија, односно училиштето за деца со специ
јални потреби, да твори музика преку гледање на нотите на 
екранот.

Од хардверската страна, „Фав“ е опремен со 5,8-инчен 
екран со „квард ХД“ резолуција од 2560х1440 пиксели, која 
треба да овозможи исклучително чиста и остра слика.  
Системот за следење со очите, пак, работи со прецизност 
од агол од 0,2 степени.

Цената на „Фав“ изнесува 399 долари во преднарачка (349 
долари за дивелоперите), што и не е многу високо со оглед 
на можностите и на карактеристиките што ги има.

ТехнологиJа

50

Уред што ги следи очите

ОружJе

51

Автомобилизам

Руската армија во 2015 година ќе воведе нов систем на 
оклопни возила, кои треба да ги заменат постојните во
ени машини. Производството веќе почна во јануари, а се 
очекува дури 20 нови возила, кои веќе беа претставени на 
големата воена парада во Москва на 9 мај, до крајот на 
2030 година да ги заменат истрошените и дотраени со
ветски армиски единици. 

Веќе се произведени повеќе видови возила за пешадијата, 
оклопни возила, самоодни хаубици, возила за поддршка 
и неприкосновениот нов тенк „армата“, кој уште на са
миот почеток по неговото претставување е прогласен за 
најдобар тенк во светот. Со овој тенк Русија со право де
монстрира сила во светот бидејќи „армата“ сосема ќе ги 
замени старите тенкови од Студената војна Т-64, Т-72, Т-80, 
па дури и новиот Т-90. Се очекува дека руската влада нема 
проблем околу плаќањето за производство и дека ќе биде 
во состојба да ги замени сите постари модели. Се предви
дува да се произведат десетици илјади единици. 

Како што се наведува, 
новиот тенк ќе има топ со 
калибар од 125 милиме
три, како што е утврдено 
со светските норми од 
шеесеттите години од ми
натиот век. Сепак, „арма­
та“ е првиот тенк на кој на куполата нема да има човек за 
управување, туку екипажот ќе биде сместена во посебна 
просторија, што е иновативно за тенк на денешнината.

Некои руски медиуми тврдат дека оклопот на „армата“ 
е приспособен за арктички услови, дел од светот што е 
сѐ поинтересен за големите сили затоа што има големи 
количини природни ресурси. За разлика од претходни
те модели, екипажот во овој тенк е целосно сигурен од 
надворешни влијанија и оружје. Како таков, новиот тенк е 
дизајниран како сосема поинаков од другите тенкови на 
светските армии. Екипажот е одвоен од резервоарите за 
гориво, како и од муницијата.

Надворешниот материјал е изработен од посебно леен 
челик во комбинација со керамички плочи и композити 
што се еластични, така што не може да го пробие ниту 
еден калибар од оружјето на пешадијата. Во урбани сре
дини може самостојно да се движи, а ќе користи голем 
број сензори и камери. Освен главниот топ, опремен е со 
четири помали видови оружје за пешадија со калибар од 
12,7 милиметри и еден со средна големина, со кој дури 
може да се брани од воздушен напад од хеликоптери. 
„Армата“ поради неговата брзина и хидраулично подиг
нување може во движење да гаѓа цели и до 16 километри. 
Со ваков тип нови моторизирани единици Русија е непри
косновена и се очекува наскоро и другите армии да одго
ворат со соодветно оружје.

„Армата“, 
наjдобар тенк на светот

„НИСАН“  
ГО ПРЕТСТАВИ  

БОЛИДОТ ЗА ТРКАТА  
„24 ЧАСА ЛЕ МАН“

Подготви: Бојан Момировски

„Нисан“ својот прототип го разви
ваше исклучително за учество на 
прочуената француска трка, која 
оваа година ќе се одржи по 83. 
пат. Фабричкиот тим оваа година 
ќе настапи со три автомобили, а 
ГТ-Р ЛМ НИСМО ќе се разликува од 
конкурентските автомобили по тоа 
што има погон на предната оска и 
моторот му е сместен напред.

Овој болид е направен од компо
зитни материјали, а за намалување 
на тежината, секако, влијае и пред
ното ветробранско стакло, кое е 
направено од пластика. Вкупната 
должина на прототипот на „Нисан“ 

изнесува 4,64 метри, широк е 1,9, а 
висината му е 1,03 метaр. За банда
жите се погрижи познатата фабрика 
ББС, која ќе испорача 16 и 18-инчни 
алуминиумски тркала со матица за 
централно прицврстување. Како и 
другите болиди во класата ЛМП 1, 
така и „Нисан“ ќе користи гуми на 
„Мишелин“. За постигнување опти
мална аеродинамика задолжен е 
заден спојлер, кој може да се мести.

Неговата тежина изнесува само 870 
килограми. Под ултралесните каро
сериски панели може да се најдат 
најмодерни технолошки решенија, 
меѓу кои спаѓаат и хидраулични ста
билизатори, амортизери што може 

да се приспособуваат и сет со
пирачки со предни шепи со шест 
клипа и задни со четири клипа. 
На пилотот му е оставена мож
носта во текот 
на возењето ја 
распореди оп
тималната сила 
на сопирањето 
меѓу оските.

ГТ-Р ЛМ НИС
МО ќе го прид
вижува битур
бомотор со 
шест цилиндри, 
пот помог нат 
со хибриден 

систем. Централната управувачка 
единица е произведена во „Косворт“. 
Преносот на силата ќе се врши преку 
петстепен секвенционален менувач. 
Покрај оптималната аеродинамика, 
за намалување на минимум на оче
куваното подуправување болидот е 
опремен и со делумна хидраулична 
блокада на диференцијалот.

По завршувањето на трката на 14 
јуни, по исцрпувачкото 24-часовно 
возење, ќе се дознае колку инжене
рите на „Нисан“ биле во право кога 
ја донеле одлуката оваа сезона во 
Ле Ман да настапат со прототипот 
ГТ-Р ЛМ НИСМО, кој радикално се 
разликува од тоа што го подготви 
конкуренцијата.  █

Подготви | Бојан Момировски

GT-R LM NISMO  
влегува во костец  
со „Ауди“, „Порше“  
и со „Тоjота“

Пред почетокот на трката на издржливост, „24 часа Ле Ман“, 
која ќе се одржи за две недели, јапонскиот производител на 
автомобили „Нисан“ ги претстави деталите на својот прото­
тип ГТ-Р ЛМ НИСМО, кој во класата ЛМП1 (LMP1) ќе се фати 
в костец со конкурентите „Ауди“, „Порше“ и „Тојота“



Ч удна сезона со приказни 
рамни на бајките на ле
гендарниот Ханс Кристи

јан Андерсен испишаа неколку 
клуба во фудбалски најсилните 
пет земји во Европа. Шампиона
тите на Шпанија, Англија, Гер
манија, Италија и на Франција 
популарно ги нарекуваат топ 
5 првенства на стариот конти
нент и сите од следната сезона, 
веројатно, ќе имаат барем по 
еден дебитант. Шпанската втора 
лига, попозната како Секунда 
дивизија, сѐ уште се игра и ако 
моментно второпласираната 
Жирона успее да ја задржи по
зицијата во последните две кола 
и се избори за промоција во При

мера дивизија, тогаш ќе имаме 
сезона за паметење и пласман 
на шест екипи во најсилните пр
венства во Европа, кои првпат 
ќе играат во елитен ранг.

Приказните за малите Карпи 
и Фросиноне во Италија, Борн
мут во Англија, Газелек Ајачио 
во Франција и Инголштад во 
Германија го обиколија фуд
балскиот свет и предизвикаа 
вистински симпатии кај вљубе
ниците во најважната споредна 
работа на светот. Клубови што 
до неодамна беа речиси непоз
нати, со скромни буџети и мали 
капацитети на стадионите, ус
пеаја со добри игри на зелениот 
терен да си обезбедат настап во 
елитниот ранг на петте најсил
ни првенства на стариот конти
нент. Еве ги трите најинтересни 
приказни за новите членови на 
петте најсилни фудбалски лиги 
во Европа.

СЕЗОНА НА ЧУДА

Пишува |  
Зоран Поповски

ФУДБАЛ

>

Во најсилните првенства 
во Европа од идната  

сезона ќе има вистински  
бран од дебитанти или 

екипи што првпат ќе  
играат со елитата.  

Приказните на Карпи, 
Фросиноне, Борнмут,  

Газелек Ајачио и на  
Инголштад даваат  

надеж за малите во  
битката со гигантите.  

Или, како што Џеф  
Мостин најдобро го опи­

ша успехот на Борнмут, 
тоа е најдобрата бајка 

уште од времето на Ханс 
Кристијан Андерсен

Баjките на  
дебитантите  

во топ 5  
лигите

Газелек Аjачио непожелен во  
Првата лига во Франциjа

Газелек Ајачио е клуб од Корзика, кој беше вистински хит 
и со прекрасни игри на теренот во второлигашката конку
ренција се избори за настап во елитата. Но, нема да игра таму 
ако остане во сила одлуката на француската федерација. А, 
таа гласеше дека нема место за клуб како Газелек Ајачио. 
Чудна и во најмала рака контроверзна одлука на челниците 
на една од највлијателните земји во фудбалот. Медиумите 
дури велат и срамна, недостојна за Франција.

Проблемот е политички, а симпатизерите на Газелек Аја
чио се поборници за независност на Корзика, регион кој 
постојано предизвикува политички тензии меѓу Франција 
и Италија.

- Незамисливо е да се играат натпревари од Првата ли
га на тоа подрачје. Корзиканскиот фудбал е пречка за 
развој на француската лига. Замислете го Златан Ибра
химовиќ како игра на Анж Казанова – изјави Фредерик 
Тирие, првиот човек на францускиот фудбал.

Проблем за Газелек Ајачио на патот до дебитантскиот на
стап во Првата лига се и малиот капацитет на стадионот 
и скромниот буџет. Клубот, кој го освои второто место во 
втората француска лига и се избори за настап во елитата, 
има фудбалска арена со капацитет од само 3 илјади места, 
а располага со буџет од околу 4,5 милиони евра. На патот 
им стои и планот на челниците на федерацијата да ги не
гираат резултатите остварени на терен и да го протнат 
богатиот Евијан во Првата лига (испадна од елитата). 
Статусот на Газелек Ајачио сѐ уште не е решен и дефини
ран, а Корзиканците со право се надеваат дека челниците 
на ФФФ ќе донесат вистинска и праведна конечна одлука 
со која малиот клуб од Средоземно Море ќе дебитира во 
најсилната француска лига. █

Италијанското калчо од 
следната сезона ќе има 
два дебитанта, нешто 
што е раритет за чизмата.  
Нови членови на Серија А 
ќе бидат Карпи и Фросиноне, 
два состава што имаат стадиони 
кои заедно собираат помалку 
од 15 илјади гледачи. Шампионот 
во Серија Б, екипата на Карпи, ќе 
биде запишан во историјата на 
италијанската Прва лига како клуб 
со најмал стадион. На „Сандро Кабаси“ во 
Емилија натпреварите можат да ги следат 
само 4.144 гледачи. Тоа е за пет пати помал 
капацитет од најмалиот стадион на прво
лигаш во Италија. Во малото монденско 
место со еуфорија го дочекаа пласманот во 
Серија А, но не се сита среќни што Карпи и 
Фросиноне се промовираа во калчолигаши.

- Тие не вредат ниту цент и ако продол
жат вака да се промовираат екипи како 
Карпи и Фросиноне, лигата нема да вреди 
ниту едно пени. Благодарение на моите 
напори склучивме договор за ТВ- права 
вреден 1,2 милијарда евра. Но, ако про
должиме вака, за десетина години никој 
нема да сака да склучи ваква зделка. Ги 
имавме Латина, сега и Карпи и Фросино
не. Па, луѓето во најбогатите телевизии 
и не знаат каде се Карпи и Фросиноне. 
Кој ќе сака да склучи нов вреден дого
вор за ТВ-права со вакви екипи во Серија 
А? - изјави сопственикот на Лацио, Клаудио 
Лотито. На шега велат дека сите жители на 
Карпи, а ги има околу 70 илјади, не можат 
комплетно да го наполнат „Олимпико“, ста
дион каде што игра екипата на Лотито, а 
има капацитет од 72.481 место.

Слаткиот вкус на црешите од Борнмут

Неверојатниот подем на Борнмут, екипа која избегна згаснува
ње и се проби од дното до англиската Премиерлига, дава нова 
надеж за модерниот фудбал. По 125 години постоење, популар
ните „цреши“ сезонава изборија пласман во најсилното англиско 
фудбалско друштво и се вистински пример за успех на „малите“ 
екипи во битката со гигантите. Фудбалскиот Давид следната 
година ќе игра против големците од рангот на Челси, Манче
стер јунајтед, Арсенал, Манчестер сити, Ливерпул, Тотенхем....

Претседателот на клубот, Џеф Мостин, веројатно, најдобро го 
опиша постигнувањето на Борнмут велејќи дека тоа е најдобрата 
бајка уште од времето на Ханс Кристијан Андерсен. Токму пр
виот човек на Борнмут го спаси клубот со уплата од 100 илјади 
фунти во сезоната 2007/08, слично како што сторија навивачите 
во 1997 година. Година во која Борнмут стана првиот клуб во 
Европа во сопственост на своите симпатизери.

Бајката пред само седум години не беше ниту на повидок. Напро
тив, Борнмут беше пред распаѓање и рангиран на 91. место во 
конкуренција на 92 професионални клуба во Англија. Сезоната 
ја почна со минус од 17 бода поради лошата финансиска состој
ба. Сѐ потоа е еден прекрасен фудбалски филм. Борнмут успеа да 
анулира негатива од 17 бода и да опстане во Четвртата англиска 
лига, а веќе следната сезона се пласираше во повисок ранг. Успехот 
продолжи со крупни чекори, со скок на два ранга во следните три 
сезони, а годинава се испиша и клупската историја со пласман во 
Премиерлигата. Тоа ќе биде остварување на сонот на клуб кој ја 
испиша една од најубавите фудбалски приказни на сите времиња.

„Црешите“ следната сезона ќе бидат екипа со најмал стадион 
во историјата на Премиерлигата, со капацитет од 11.700 места. 
Но, со освојувањето на првото место во Чемпионшип лигата 
Борнмут заработи 162 милиони евра, што е одлична финан
сиска инјекција за рамноправно учество во елитниот ранг на 
натпревари на островот.

Сепак, и Лацио и другите големи екипи од Италија 
следната сезона ќе мора да гостуваат кај Карпи на 
„Сандро Кабаси“ и да играат пред полн стадион од 
само 4 илјади гледачи. Патем, Карпи има буџет од 
само 3 милиони евра, по што станува јасно каков 
неверојатен подвиг направи екипата што ја пред
води претседателот Клаудио Калиуми. Карпи пред 
само 15 години беше на работ на банкрот, лани 
првпат играше во Серија Б, а од следната сезона 
ќе биде во друштво на гигантите Јувентус, Милан, 
Интер, Рома, Лацио....

Фросиноне е речиси идентична приказна, тим кој 
редовно играше во пониските лиги во Италија. Кај 
нив е интересно тоа што имаат стадион изграден 
во 1932 година и тој со неколку „шминки“ сѐ уште е 
во употреба. За легендарната „Матуса“ со капацитет 
од околу 10 илјади места малку се знае, а шанса да 
ја посетат следната сезона ќе имаат најдобрите со
стави во Италија. Управата на Фросиноне направи 
план за преселба и изградба на модерен стадион, 
но на таквиот план се спротивставија навивачите 
на клубот, па останува и следната сезона, прва за 
клубот во Серија А, да се игра на „Матуса“.

Карпи и Фросиноне  
за двоjна доза  
дебитанти во  
Италиjа

Карпи  
(Сандро Кабаси, капацитет 4.144)

Фросиноне  
(Матуса, капацитет 10.000)

* Третата екипа ќе биде позната по бараж-мечевите

ИТАЛИЈА

Борнмут  
(Дин Корт, капацитет 11.700)

Вотфорд  
(Викериџ роуд, капацитет 20.877)

Норич  
(Кероу Роуд, капацитет 26.034)

АНГЛИЈА

Бетис  
(Бенито Вилјамарин, капацитет 52.500)

Жирона  
(Спортинг или Лас Палмас)

* Третата екипа ќе биде позната по бараж-мечевите

ШПАНИЈА

Троа  
(Стад де Лоб, капацитет 21.700)

Газелек Ајачио  
(Анж Казанова, капацитет 8.000)

Анже  
(Жан Буин,  капацитет  18.000)

ФРАНЦИЈА

Инголштад  
(Ауди Спортпарк, капацитет 15.000)

Дармштад  
(Боленфалтор, капацитет  16.500)

* Трета екипа од баражот меѓу Хамбургер и Карлсруе

ГЕРМАНИЈА
Клубови  
што досега  
обезбедиjа  
пласман во  
елитата

– 	Тато, шо е тоа домашно 
насилство?

– 	Сине, тоа е коа мајка ти цел 
ден не чисте и ја уклуче 
правосмукалката коа почне 
утакмицата.

	 Двајца пријатели зборуваат и 
едниот вели:

– 	Жена ми тврди дека е 
покорисно овошјето и 
зеленчукот да се јадат свежи.

– 	Знам, знам! И мојата ја мрзи 
да готви…

– 	Колку време работеше на 
последното работно место?

– 30 години
– Колку години имаш?
–  20..
– 	Е како бе?
– Прекувремено...

И реков на девојката дека е малце здебелена еве  
52 ден веќе како што има добиено.

НЕ ЗНАМ КАКО, АМА ЌЕ ГО ЛИЖАМ

Здраво телефанатици. Гледам „Икс-фактор“, таква ми е работата. Не спијам од кош-
мари од очите на водителката, ама за вас браќа, сè мора. Барем ќе имаме примери за 
децата дека ако си слаба и русокоса, не значи дека си убава. Не значи ни дека си од 
оваа планета. Годинава продукцијата си игра како што ќе ѝ текне. Враќа, па исфрла, па 

враќа кандидати, очекувам секој момент и од лани некој да вратат. И сè се враќаат некои од 
земјите што најмногу гласаат (Македонија, Црна Гора, Хрватска...) Па, сега место една, по две 
вечери неделно има, па место едно гласање, две, па место пример 10.000 СМС само во еден 

ден, зошто не два дена по 10.000 гласа... јасно ви е ;)

Во цела оваа бркотница страда квалитетот на шоуто, ама еј, на Балкану ништа ново.Дека 
избезумено и без некое основно достоинство се трча по глас докажуваат и кандидатите, кои 
едвај чекаат да го дослушаат прашањето на Снежа, па да речат „ништа те нисам разумео“. У 

реду је богове хумори, по 478 пат веќе не е смешно.

Но, гласови мора да се бркаат, па од годинава дополнително слушаме и обиди за зборување 
на „тешкиот и странски“ македонски и поздрави до Македонке, јер они највише пише поруке 

на фб-у. Но, пак ќе си кажам, ќе гледам и понатаму, нели таква ми е работата. 

За крај еден апел до продукцијата на другар ми, кога веќе на секое враќате пејачи, 
 вратете го и Мајкл Џексон.

Малиот брат 

ТВТЕКА

█ 	29 мај 1953 година 
	 Сер Едмунд Хилари и шер-

пасот Тенсинг Норкај пр
ви во историјата на чо
вештвото се искачија на 
највисокиот врв на Земја
та, Монт Еверест, наречен 
покривот на светот, висок 
8.848 метри.

█ 	30 мај 1973 година
	 Западна Германија и Че-

хословачка потпишаа До
говор за нормализација 
на односите ставајќи крај 
на 32-годишните несогла
сувања меѓу двете земји.

█ 	31 мај 1941 година
	 Чехословачките патриоти 

го убија водачот на Геста-
по, Рајнхард Хајдрих, еден 
од најсуровите нацистички 
злосторници, организатор 
на најмасовните масакри 
врз Полјаците,  Евреи
те и Русите. Во знак на од
мазда, нацистите го уни
штија селото Лидице и ги 
убија неговите жители.

█ 	1 јуни 1880 година
	 Во САД е поставена пр

вата  јавна телефонска 
говорница во светот, во 
зградата на банката „Јејл“ 
во Њу Хевен.

█ 	1 јуни 1998 година
	 Соња Николовска, сопст

веничка на пирамидалната 
штедилница ТАТ, е осудена 
на затвор од 8 години.

█ 	2 јуни 1945 година
	 Комисијата за јазик и пра

вопис  дефинитивно го 
усвои проектот на маке
донскиот правопис, кој 
е озаконет со решение 
на  Министерството за 
народна просвета  на 
Демократска Федератив
на Македонија  од  7 ју
ни 1945 година.

█ 	3 јуни 2006 година
	 Црна Гора и формално об

јавува независност од Ср-
бија, со што завршува нив
ното 88-годишно живеење 
во заедничка држава.

ВРЕМЕПЛОВ

Кога жена ќе ти каже "Може, ама само под еден услов", 
тој услов има 10 члена, 16 ставови и 3 алинеи.

Од обавези на сабаjле, обавезно каснам на работа.

Ако една чаша ракија е корисна работа, јас вчера 
направив 20тина корисни работи...

Што е разлика меѓу англиска и германска кола?
-Во англиска жената од лево ти мрчи.

СОСТОJКИ:

За тестото е потребно:

•	1 шолја (175 грама) путер
•	1 + 1/4 шолја (250 грама) шеќер
•	1 +1/2 лажичка (1/2 пакување) прашок за печиво
•	1/2 лажичка екстракт од ванила
•	1/2 лажичка екстракт од лимон
•	малку жолта боја
•	2+1/3 шолји (300 грама) брашно

За фил ќе ви треба:

•	1/2 шолја (75 грама) путер
•	225 грама крем сирење
•	2 шолји шеќер во прав
•	1 лажичка екстракт од ванила
•	1/2 лажичка екстракт од јагоди
•	малку црвена боја

#	Рерната загрејте ја на 175 степени.

#	Во миксерот ставете ги путерот и шеќерот и 
матете додека не се соединат. Кога структурата 
ќе стане како крем, додајте ги кората од лимон и 
сокот, печивото, екстрактот од ванила, екстрактот 
од лимон и жолтата боја. Мешајте додека 
состојките не се спојат убаво.

#	Додајте ги јајцата едно по едно. Потоа додајте 
го брашното и продолжете да мешате на средна 
брзина.

#	Ставете ги колачињата на тавата за печење 
со помош на лажица и печете ги осум минути. 
Испечени оставете ги целосно да се оладат.

#	За приготвување на филот ставете ги сите состојки 
во миксер и убаво соединете ги.

#	Спојте ги колачите со филот и сервирајте. Доколку 
не сакате, не мора да додавате прехранбена боја, но 
ние ставивме за подекоративен изглед.

ПОДГОТОВКА: 

КуJнски тефтер

Колачиња од лимон  
со фил од јагоди




